
TSHIKHATHI TSHA TSHIVHIDZO

TSHA SIMIRINA

 Khotsi wa Vhugala nga maanḓa, ro takala nga maanḓa
madekwana a ṋamusi u ḓivha uri kha vhumuthu hashu

ri na Vhutshilo vhu sa fi. Vhutshilo ha Mudzimu washu ho
fhandekanywa nga ndimi dza mulilo khavho nahone dza dzula
kha muṅwe na muṅwe wavho, huno vhoṱhe vha ḓadzwa nga
Muya Mukhethwa nahone vha thoma u amba nga dziṅwe
dzindimi samusi Muya u tshi vha fha u bula. O Khotsi, ri u
livhuwa hani Iwe zwauri Iwe woḒikhethekanya kha Tshivhidzo.
A zwi mangadzi Murena washu o ri, “Nga iḽo ḓuvha ni ḓo zwi
ḓivha uri Ndi kha Khotsi, nahone Khotsi u kha Nṋe, Nṋe kha
inwi, na inwi kha Nṋe.” Nga nḓila ine Mudzimu wa Ṱaḓulu a
dzula vhukati ha vhathu Vhawe! “Tshifhinganyana shango a ḽi
tsha ḓo Mmbona, naho zwo ralo ni ḓo Mmbona, ngauri Ndi ḓo
vha na vhoinwi, na kha vhoinwi u swika magumoni a shango.”
Fhasi kha tshikhathi tshiṅwe na tshiṅwe tsha tshivhidzo U ḓo
vha u hanefha, a sa shanduki mulovha, ṋamusi, na lini na lini,
nahone ri ḓo U ḓivha nga mishumo ine Wa ḓo ita. “Hezwi zwiga
zwi ḓo tevhela avho vhane vha tenda.”
2 Murena, ri tshi—tshi vhona tshiuludza tsha zwikhathi
zwoṱhe, tshifhinga tshi khou lugela u fhela nahone U Ya Nga
Hu Sa Fheli hu khou dzhena. Khotsi Mudzimu, ro takala nga
maanḓa u ḓivha uri ri khou tshila kha masela ṋamusi; ri tshi
lavhelesa matshilo ashu na u vhona lushaka lwa zwipikwa zwine
ra vha nazwo, zwipikwa zwine ra vha nazwo, na u vhona uri
Muya Mukhethwa wo dzhia ndango. Mudzimu, ngavhe muthu
muṅwe na muṅwe kha Vhuhone Vhukhethwa madekwana a
ṋamusi u limuwa hezwi zwikhathi zwa tshivhidzo zwine ra khou
tshila khazwo nahone ra shavhela nga u ṱavhanya kha Murena
Yesu, ngauri zwo ṅwaliwa zwi khagala, uri, “Dzina ḽa Murena
ndi thawara khulwane, ine vhavhuya vha gidimela khayo nahone
vha vhulungea.”
3 O Mudzimu, iḓa madekwana a ṋamusi nahone u ḓolise
vhumuthu hashu, Murena. Vhuisa vhatendeleki, O Murena,
vhane vho ḓaḓa; lavhelesa kha nngu dzi ṱungufhadzaho,Murena,
a vha ḓivhi zwine vha tea u tenda; hu na mbidzo dza mulisa
huṅwe na huṅwe. Ri a rabela, Khotsi, uri vha ḓo pfa uyo Mulisa
muhuluwa sambi, eneMurena Yesu,MuyaWawemuhulu u ambe
madekwana a ṋamusi, u ri, “Ṅwananga, iḓa kha Nṋe huno Ndi
ḓo u ṋea Savhatha, Vhuawelo vhune ha pfuṋela vhuyo haṋu ha
U Ya Nga Hu Sa Fheli.” Hu si u dzunguluswa u mona kha ḽifhasi
sa izwi ri tshi vhona tshifhinga tshi tshi khou ṱuwa zwino. Zwi

tendele, Khotsi. Amba nga kha muambi, thetshelesa nga kha
nḓevhe dza avho vha pfaho, ngauri ro thetshelesa rothe. Nga
Dzina ḽa Yesu ri a rabela. Amen. Ni nga dzula.
4 Zwino, madekwana a ṋamusi ri khou guda kha tshikhathi
tsha tshivhidzo tsha vhuvhili. Ndi vhona vhunzhi haṋu ni khou
dzhia notsi na zwithu, huno iyo ndi yone mbuno ya uri ndi ite uri
izwi zwi vhe khagala tshifhinga tshoṱhe.
5 Zwino, tshikhathi tsha tshivhidzo tsha vhuvhili tsho vha tshi
tshi vhidzwa u pfi Simirina. Huno tsho vha hone, Tshikhathi tsha
Simirina, tsho dzhena nga tshifhinga tshithihi musi Tshikhathi
tsha Efesa tshi tshi bva. Tshikhathi tsha Efesa tsho thoma nga
A.D. 55 u swika A.D.170. Tshikhathi tsha Simirina tshi dzhena nga
170 huno tsha ya kha 312. Hetshi tshivhidzo ndi tshivhidzo tsha
u tovholwa; tshone tshine tsha ambara khare ya vhavhulawa,
ndi tshivhidzo tsha maṱhupho. Huno pfulufhedziso ya Mudzimu
khatsho, Tshivhidzo tsho Nangiwaho khatsho, ho vha hu u tshi
ṋea khare dza Vhutshilo.
6 Tshivhidzo tshiṅwe na tshiṅwe tsho vha tshi na ṋaledzi ye
ya vha yo fariwa nga tshanḓa tsha Mudzimu, tshe tsha imela
“muḓinḓa” wa itsho tshikhathi tsha tshivhidzo. Wa khwine ane
nda nga mu humbula ho vha hu wa tshikhathi tsha tshivhidzo
tsha Efesa (ngauri Bivhili a i ambi uri ndi vho nnyi) o vha a Paulo;
ngauri ndi ene we a tumbula tshivhidzo tsha Efesa nahone o vha
a mushumeli wa tshikhathi tsha tshivhidzo; we a ḓisa Tshedza
kha Tshivhidzo, tshe Yohane Mukhethwa a tshi isa phanḓa u bva
henefho. Huno ha tevhela Polycarp, na u tsa fhasi…Polucarp,
kha ndi ralo, na u tsa fhasi.
7 Zwino, Tshikhathi tsha Simirina, ndi a tenda nga zwoṱhe…
uri ndo kona uwana, o vha a Irenaeus. Huno zwino ndi khou ṱoḓa
u ni fha mbuno ya uri ndi ngani ndo ṋanga Irenaeus madzuloni a
Polycarp. Zwino, vhunzhi ha vhathu vha vhafunzi vha humbula
(na vhadededzi vha Bivhili) uri uri muruṅwa o vha a Polycarp.
Polycarp o vha a mufunziwa wa Yohane Mukhethwa, izwo ndi
ngoho. Huno Polycarp a pfuṋela…o—o vha a mu vhulawa, vho
mu ṱhavha thwii kha mbilu nahone vha mu vhulaha. Zwino,
fhedzi o vha a munna muhulu, munna a ḓivheaho, munna
mukhethwa, wa u luga. Hu si na zwiṅwe muṅwe wa Vhakriste
vhahulwane vhe ra vhuya ra vha navho. Huno ho vha hu si na
tshithu tshe na vha ni tshi nga amba tshivhi kha vhutshilo hawe.
8 Tshi itisaho uri ndi nange Irenaeus: Ngauri ndi tenda uri
Irenaeus o vha a tsini na Luṅwalo u fhira zwe Polucarp a vha
a zwone. Ngauri Polycarp o ḓitika zwinzhi nga kha muhumbulo
vha Roma wa u vhumba dzangano. Huno—huno Irenaeus o vha
a tshi hanedzana nazwo o khwaṱha, o zwi landula lwo fhelelaho.
Huno zwenezwo, samusi roṱhe ri tshi ḓivha, fhungo ḽihulwane
ḽo vha ḽi tshi khou ḓa kha Khoro ya Nicea; ḽiṅwe ḽa mafhungo
mahulwane ho vha hu uri Mudzimu o vha a vhararu kana o vha

a Mudzimu muthihi. Huno Irenaeus o dzhia sia ḽa uri Mudzimu
o vha aMudzimu, zwino, Muthihi fhedzi.
9 Ndi nga vhala u bva kha The Ante-Nicene Fathers, voḽomu
ya u thoma, siaṱari 412, u tou topola zwiṱuku. arali ni tshi ṱoḓa
u ṅwala izwo fhasi, voḽomu ya u thoma ya The Ante-Nicene
Fathers. Huno kha siaṱari ḽa fumimbili, huno ndi yone…arali
no vha ni tshi khou ṱoḓa voḽomu, ndi tshipiḓa tsha u fhedza
tsha voḽomu ya vhuraru. Ni nga ḓi vhala tshithu tshoṱhe; hu
na ndimana dzo vhalaho dzadzo, kana mitaladzi yo vhalaho.
Zwino ndi thoma u vhala kha ya u fhedza—kha ya u fhedza ya
vhu fumbili, ndimana dza furaru dzayo. A thi nga i vhali yoṱhe,
fhedzi tshipiḓa tshayo:

“Huṅwe u sumbedzwa hoṱhe nga u ralo hu tshi vha…hu
sumbedza vhuimo ha muthihi nahone tshi Tshilaho tshithihi;”
(Ni a vhona, u khou lingedza u amba uri vho Mu vhidza, ‘Khotsi,
Murwa, na Muya Mukhethwa,’ huno a ri, “Ayo ndi maimo,
hu si madzina, maimo a tshi Tshilaho Tshithihi.” Ndi zwone
kokotolo zwine ra kha ḓi funza na ṋamusi.) “sa, sa tsumbo”
(huno zwenezwo nga u bva kha mulaedza muhulwane) “(nga
Tshikhuwa), Murena Wa Maanḓa, Murena Khotsi A Vhoṱhe,
Mudzimu Ramaanḓa-oṱhe, Muhuluhulu, Musiki, Muiti, na zwi
no nga zwenezwo. Haya a si madzina na maimo a u tevhekana a
zwi tshilaho zwo fhambanaho, fhedzi zwa muthihi nahone a sa
shanduki,” (Amen!) “nga dzina ḽine Mudzimu muthihi, Khotsi,
ndi…Ene—Ene ane hezwi zwoṱhe…u tendela kha zwoṱhe…
ha u tshila, mudzi wa zwoṱhe zwi tshilaho.”
10 Irenaes uri, “Haya maimo oṱhe a pfufhifhadzwa kha Dzina
ḽithihi, fhasi ha Mudzimu muthihi, nahone a tou vha maimo a
zwine A vha zwone.” O vha a Dzuvha ḽa Saroni. Ndi zwe A vha a
zwone. Ndi maimo. O vha a Ṋaledzi Masase. O vha a Murangi. O
vha a Mukhunyeledzi. Izwo ndi maimo a zwe a vha A zwone. O
vha Khotsi. O vha a Murwa. O vha a Muya Mukhethwa. Fhedzi
hu naMudzimumuthihi. Mudzimumuthihi, nahone Dzina Ḽawe
ndi Ḽithihi. Huno ndi yone mbuno i no ita uri ndi tende uri
Irenaeus o vha a khou amba zwone kha—kha u ṱalutshedza hawe
hafha, kana ku ṱalutshedzele kwaMaṅwalo.
11 Tshiṅwe tshithu tshine nda nga takalela u ni vhalela, tshi
wanala kha bugu: How Did It Happen? Huno hezwi ndi nga vha
ḓivhi vha ḓivhazwakale. Huno, How Did It Happen? nga R. C.
Hazeltine, ḓivhazwakale ya zwivhidzo zwa u ranga. Huno hafha
kha siaṱari ḽa 180: “Mpho Dza Tshimuya Kha Tshifhinga Tsha
Irenaeus, A.D. 177 u swika 202.” Zwino, tshi itasaho uri ndi topole
izwi, zwi khou ya kha theiphi, ni a vhona, huno—huno zwi ḓo
dzhiiwa zwa iswa kha dzibugu:

“Ho vha hu tshifhinga tsha Irenaeus he vhunzhi ha
zwivhidzo zwa Vhuapostola zwa France zwo vha zwi na mpho
dzoṱhe dza Muya Mukhethwa.” Zwo bva khae a tshi funza, ni

a vhona. “Muraḓo wa tshivhidzo tsha Irenaeus ngei Lyon,” ndi
Lyon, France, “o amba nga dzindimi. Zwo vha zwo no ḓowelea u
vhonamuthu o faho a tshi vuswa. Phodzo ho vha—phodzo ho vha
hu tshiwo tsha ḓuvha na ḓuvha kha zwoṱhe zwa vhuivangeli…
zwivhidzo zwa vhuivangeli huṅwe na huṅwe.” Ngauri Irenaeus
o vha a tshi ḓivha u zwi funza! “Maḓembe o vha a tshi anzela
u itela. Zwavhuḓi-vhuḓi, hezwo zwivhidzo a zwo ngo vhuya
zwa shaya u vhonadzwa ha maḓembe a vhuhone ha Mudzimu
kana nga bono, u imiswa ha elemente dza mupo, nga maḓembe,
u humbudza Vhakriste vha vhuivangeli ha iḽo ḓuvha, o vha a
mufunziwa Wawe a fuṅwaho. Fhedzi u bva kha ḓivhazwakale
ya kale, ri nga si sumbe na huthihi he ha vuswa vhafu kha
tshivhidzo tsha u ranga tsha Roma.”
12 Avho ndi vhathu vhane vha…vha si na dzangalelo kha sia,
vha khou tou amba ngoho. Ndi ḓivhazwakale.
13 Ndi ngazwo ndi tshi elekanya Irenaeus, ngauri, ni a vhona,
o vha a na lutendo luthihi lwe Paulo na vhafunziwa vha
lu pfukisela fhasi. Ndi ngazwo ndi tshi…tenda uri o vha a
muruṅwa wa tshivhidzo tsha Simirina, ngauri o vha a…o vha a
na pfunzo nthihi dza Maṅwalo; huno pfunzo dzedzo dzi fanaho
dza Maṅwalo kha mutheo wa Ipfi ḽa Mudzimu i ḓo bveledza
zwithu zwithihi tshifhinga tshoṱhe. Arali na nga tou dzhia
fomuḽa nthihi ya Mudzimu nahone na i tevhedza thwii, hu si na
ndavha na zwine tshivhidzo tsha amba, itanu i tevheledza nga
nḓila ye a amba, i ḓo bveledza tshithu tshithihi. Huno izwo ndi
zwe Irenaeus a ita.
14 Zwino, ndi elekanya uri Polycarp o vha a muthu o lugaho, u
pfesesa; fhedzi ndi ri vho ḓitikedza zwinzhi nga tshivhidzo tsha
dzangano, huno u fana na zwe Vhanikoḽatini vho vha vha tshi
khou ita. Vho vha vha tshi khou dzudzanya tshivhidzo, na—na u
kuvhanganya vharathu fhethu huthihi. Zwine zwa vhonala zwo
luga lwa vhuṱali, fhedzi, ni a vhona, wone Muya u phanḓa kule
nga maanḓa ha zwa vhuṱali ha ṋama u swika kha…ni nga si
vhuye na humbula zwone kha—kha Muya. “Mihumbulo yanga
mihulu i nṱha ha mihumbulo yaṋu,” u ralo Mudzimu. “Nḓila
dzanga dzi nṱha ha nḓila dzaṋu.” Ngauralo hu tou vha na nḓila
nthihi fhedzi ya u ita hezwo; itanu Mu tevhela nga luṅwalo.
Ndi zwone.
15 Zwino, ri nga elekanya uri, arali ro vha ri tshi khou bva
hafha…Arali ndo vha ndi tshi khou ya Chicago madekwana a
ṋamusi, ndi nga bva hafha nda ḓi wanela khamphasi, huno nda
ri, “Zwino kha ri vhone, Chicago ho dzula nga hei nḓila. Zwo
luga, ndi ḓo ya ngayo.” Ndi nga si bve nnḓa ha Jeffersonville.
Ni a vhona? Ndi tea u wana mapa wa nḓila. Huno hu na—na
yone…nḓila yo vhewaho uri ndi kone u ya Chicago nga awara
dza rathi kana dza sumbe dza u enda nga goloi, fhedzi nga si
sokou khauledza nga hune nda funa. Aropuḽeini a i sokou zhoka
nga hune ya funa; u na hone—hone vhuṱumani ha tshimuyani

kana vhuṅwe vhulapfu na zwithu zwine a tea u fhufhisa, zwa
iṅwe digirii zwine a tea u dzula nazwo.
16 Hu na nḓila yo itwaho, nahone Mudzimu u na nḓila.
Mudzimu u na nḓila kha Tshivhidzo Tshawe, kha vhathu
Vhawe. Nahone ha ngo vhuya A ḓiimisela uri tshi langulwe nga
mupapa, vhakhadinaḽa, vhaatshibishopho, kana vhalavhelesi
vhahulwane. Muya Mukhethwa ndi Mudededzi wa Tshivhidzo
tsha Mudzimu a tshilaho, u Tshi takula. Huno vhukhethwa
hoṱhe a vhu yi kha mukhadinaḽa kana tshifhe, u mu ita
muthu mukhethwa kha—kha tshivhidzo, tshiṅwe na tshiṅwe.
Tshivhidzo tshi na ndugelo kha…ndugelo nnzhi kha Muya
Mukhethwa u fana na mureri muṅwe na muṅwe, mufunzi,
mudikoni, muhulwane, tshiṅwe na tshiṅwe. Tshivhidzo!
17 Hunombuno ya uri vha tshi vhidze Vhaniko-ḽaiti…Vhunga
ro vha nazwo madekwe, Vhanikoḽatini, ro kwasha Ipfi nahone
ra ḽi dzhia u bva kha Tshigerika. Huno N-i-c-k-o, zwi amba…
Nicko, zwine zwa amba “u kunda kana fhenya.” Mini? N-i-c-ko,
Niko-ḽatini, tshivhidzo. “U kunda tshivhidzo,” na u tshi fhenya
nga u vha fha ngona ya munna, vhafunzi vhane vha ḓo vha funza
nahone vha…vha ḓo vha na u pendela nga tshavho. Ndi nga
nḓila ye Khoro ya Nicene ya farwa nga ho. Ngauri vhanzhi vho
kuvhangana vha ita ngona kha Khoro ya Nicene. A ri na…a thi
ṱoḓi u amba zwinzhi khazwo, ngauri izwo ndi zwa madekwana
a Ḽavhuṋa, kha Khoro ya Nicea.
18 Fhedzi ndi henefho he Tshivhidzo tsha Roma Katoḽika tsha
tumbulwa hone, u bva kha tshigwada tsha vhathu vhe vha
vha vha vhashandukwa vha Paulo Mukhethwa, na Irenaeus, na
Martin Mukhethwa, na u tsa fhasi. Vho vha vha Vhakriste vho
shandukaho u bva…u bva kha vhuhedeni u ya kha Vhukriste,
fhedzi vho vha vha tshi ṱoḓa u humisela tshivhidzo murahu
kha tshivhumbeo tsha vhushumeli ha Testamennde ya Kale,
u fana na u vha na tshifhe muhulu, na—na u tevhekana ha
vhuapostola, u fana na u bva ha mupapa a tevhelwa nga muṅwe
mupapa, tevhelwa nga muṅwe mupapa. Arali ri tshi nga tsa nga
kha Bivhili heyi, ni ḓo wana uri i tou vha ngoho kokotolo na
uri Mudzimu o haṱula hani tshithu u bva na u rangani; huno
tshikhathi tsha tshivhidzo madekwe, o ri, “Ndi a zwi vhenga!”
ngauralo na Tshivhidzo.
19 Mudzimu ha ngo vhuya a tendela Tshivhidzo tshi tshi
tshimbidzwa nga muthu. Mudzimu u tshimbidza Tshivhidzo
Tshawe, nahone u tshi tshimbidza nga kha dzi mpho dza Muya.
Dzi mpho dza Muya dzi kha Tshivhidzo u lulamisa muya. U
na ofisi ṱhanu dza vhushumeli kha Tshivhidzo Tshawe. Ha
u thoma kha hoṱhe ndi vhuapostola, kana, vhafunziruṅwa.
Vhufunziruṅwa ndi mbidzo khulwane i re hone, apostola. Ḽone
Ipfi mufunziruṅwa ḽi amba “o rumiwaho”; muapostola zwi
amba “o rumiaho.” Ndi ngani vho vhuya vha nanga u vhidzwa
u pfi vhafunziruṅwa, a thi ḓivhi. Fhedzi ndi vhaapostola.

Zwo luga. Vhaapostola, vhaporofita, vhadededzi, vhaivangeli,
vhafunzi. Zwino, ndi dzone ofisi dzo nangiwaho dza Mudzimu
kha Tshivhidzo Tshawe.
20 Zwenezwo kha tshivhidzo tshiṅwe na tshiṅwe tsha hayani hu
na dzimpho dza ṱahe dza tshimuya dzine dza ḓa kha vhathu, izwo
ndi, nḓivho, vhuṱali, mpho ya u fhodza, u shuma ha maḓembe,
u amba nga dzindimi, u ṱalutshedza dzi ndimi. Huno hezwi
zwithu zwoṱhe zwi ya kha tshivhidzo tsha hayani. Huno muthu
muṅwe na muṅwe kha tshivhidzo u na vhushumeli hawe sa
muthu, huno uho vhushumeli ha muthu a eṱhe vhu tshimbila na
vhushumeli hoṱhe, u khwaṱhisa Muvhili wa Yesu Kristo. Huno
nga si vhuye…
21 Zwino, elelwani hezwi, uri hafha ndi…Ndi ḓo tala heyi
mitalo madekwana a ṋamusi. Tshivhidzo tsha u thoma, Efesa;
Simirina, Phegamosi, Thiathira, Saradisi, Fiḽadefia, Laudokiea.
Zwino, elelwane vhunga zwithu zwi tshi bvela phanḓa, hetshi
tshivhidzo tsho vha tshi na u khunyelela ha Muya, fhedzi
magumoni a tshikhathi tsha tshivhidzo ri wanulusa uri Tsho
tsikeledzwa. Tshikhathi tsha tshivhidzo tshi no tevhela tsha
tsikeledzwa zwinzhi; zwinzhi; u swika hetshi, ho to sala ṱhasane.
“U na zwithu zwi si gathi,” O ralo. Oo, musi ri tshi swika kha
itsho Tshikhathi tsha Tshivhidzo Thiathira!
22 Zwino, nga murahu ha musi itsho tsho ḓa, Mudzimu o
vusa Mudzheremane nga dzina ḽa Martin Luther we a vhuisa
Tshivhidzo murahu hafhu. Tsha thoma nnḓa zwiṱuku, a funza
u itwa o Lugaho; zwenezwo ha ḓa Martin Luther, a funza
u itwa o Lugaho. Zwenezwo ha ḓa John Wesley nahone a
funza u Khethefhadzwa. Zwenezwo kha hetshi tshikhathi tsha
tshivhidzo hafha, vha vhuya murahu thwii kha Ndovhedzo ya
Muya Mukhethwa hafhu, nga zwiga zwithihi na vhuṱolo, u tsa
fhasi. Hafha ndi he tsha bva hone nga kha miṅwaha ya maḓana
a fumi-ṱhanu a Zwikhathi zwa Swiswi. Huno ndi hafho hune
ḽa swiswisa…kana tshikhala tshilapfu tsha tshivhidzo tshe ra
vha natsho kha zwikhathi zwa tshivhidzo. Huno hafha ndi hune
tsha thoma u ḓa, u itwa o Lugaho, u Khethefhadzwa, Ndovhedzo
ya MuyaMukhethwa. Huno Bivhili yo ri, “Kha magumo a hetshi
tshikhathi, uri havha vhathu vhaṱuku hafha vha ḓo tsikeledzwa
ngauri tshivhidzo tshithihi tsha Pentekoste tshi ḓo thoma u ita
zwithu zwithihi zwe vha thoma murahu hafha, Vhanikoḽatini.”
(O Mudzimu, irani ndi fhumule u swika ndi tshi swika kha
hezwo.) Ni a vhona? Zwine ndi nga vhona henefho. Ni a vhona,
u swika ni tshi nga vhona hafha. Huno ndi ḓo ni sumbedza
uri muḓinḓa wa hetshi tshikhathi tsha tshivhidzo u ḓo vhenga
dinomineisheni. Muya u ḓo vuwa kha vhana. Zwo dzulela u vha
nga u ralo. Huno zwino ri na…
23 Zwino, arali na nga dzhiela nzhele hezwi, uri tsho vha tshi
tshihulu hafha, tsha bva, zwenezwo mafhedziseloni tsha bvela
nnḓa. Zwenezwo Tsha thoma hafhu. Luther a tshi humisela

murahu, u itwa o Lugaho; u Khethefhadzwa; Ndovhedzo
ya Muya Mukhethwa; huno-ha henefho kha tshifhinga tsha
vhufhelo, a Tshi nakisa lwa fhasi, u swika Hetshi tsho tou
sala kaṱuku-ṱuku uri tshi bve tshoṱhe, hu tou vha na tshiṱuku-
ṱuku hafha, huno ndi musi a tshi zhambelela “Arali A sa
fhungudza mushumo wa vha mupfufhi u itela Vhanangiwa, a
hu na ṋama ine ya ḓo tshidzwa.” Ni a vhona? Khezwo-ha,
henefho kha tshifhinga tsha vhufhelo. Zwino farani hezwo kha
muhumbulo waṋu.
24 Zwino ri khou ya u thoma kha hetshi Tshikhathi tsha
Tshivhidzo tsha Simirina. Tsha u thoma ndi ṱoḓa u tshi bvisela
khagala hafha kha bammbiri ḽine—ḽine nda vha naḽo. Zwino,
tshikhathi tsha tshivhidzo tsha vhuvhili tshi Simirina, nahone
ndi a kholwa uri noṱhe ni do tendelana na nṋe (kana ndi fulufhela
uri o ralo, kana zwituku, naho zwo ralo) uri Irenaeus o vha a
ṋaledzi ya itsho tshikhathi tsha tshivhidzo. O vha a muḓinḓa wa
Mudzimu ngauri o swiela shango, kha ḽa France (Gaul), fhasi
henefho, huno a tumbula zwivhidzo, huno tshiṅwe na tshiṅwe
tshazwo tsho tumbulwa kha ndovhedzo ya Muya Mukhethwa,
vha tshi amba nga dzindimi, vha tshi vusa vhafu, vha tshi fhodza
vhalwadze, vha tshi imisa mvula, na u ita maḓembe ḓuvha na
ḓuvha. Vho vha vha tshi zwi ḓivha uri Mudzimu a tshilaho o
tshila vhukati ha vhathu. Uyo o vha a munna wa Mudzimu,
ngauri Yesu o ri, “A hu na muthu ane a nga…” Kana, vhone—
vhone vhathu vho ri, “A hu na muthu ane a nga ita heyi mishumo
nga nnḓa ha musi Mudzimu vha nae.” Ho vha hu Nikodimasi we
a vhudza Yesu.
25 Zwino, ḓorobo ya makwevho; fhethu ha u rengisa na u
renga ha Lydia na kha vha vhukovhela. Ḓorobo ya vhuraru
nga u hula ngei Asia, ḓorobo khulu ya tshiṱitshi tsha zwi
alavhaho nga lwanzhe. U divhelwa lupfumo, thembele, zwifhaṱo,
zwikolo, mishonga na saintsi. Vhayuda vho tshila ngei—ngei
Simirina, huno vha rera kha vhathu vha Samaria. Polycarp
o vha a mubishopho wa u thoma wa Simirina. Polycarp na
vhaṅwe vhaḓinḓa vha fulufhedzeaho vho tumbula lutendo lwo
khwaṱhaho khaMudzimu kha vhatendi vha Simirina. Vhokhotsi
vha u ranga vha ṋea ṱhuṱhuwedzo yaNgoho kha Simirina.
26 Tshikhathi tsha tshivhidzo tsha Simirina, dzina ḽa tshivhidzo
ho vha hu Simirina, Simirina, kha ndi ralo, zwine zwa amba “u
kalakata,” zwioro. Tshi ṱaluswa na u fa, ngauri vho vha vha tshi
khou fa.
27 Tshivhidzo tshi tovholwaho, Mudzimu o vha vhidza
“vhatovholwa.” Mudzimu o lavhelesa kha u tovholwa havho,
huno a vha ṋea tshilidzi tsha u zwi koṋdelela. O lavhelesa kha
maṱhupho awe, huno a vha ṋea gundo kha lufu. A lavhelesa kha
vhusiwana havho, nahone a vha ṋea lupfumo Khae. Tshivhidzo
tsha Simirina tsho fhira nga ṋanḓo ya maṱhupho, fhedzi, ho vha
hu munukhelelo u ḓifhelelaho Khae. Avho ndi avho Masalela

zwino, hu si tshivhidzo tshoṱhe tsha Simirina zwino; hu tou
vha Masalela ane nda khou amba ngao. One maḓuvha a fumi a
maṱhupho mahulu a amba “miṅwaha ya fumi ya mutovholo wa
u shuluwa ha malofha.”
28 A thi ḓivhi uri kana ndi ḓo kona u peleṱa iḽi dzina, kana u ḽi
bula, kana hai. Hoyo o vha a muvhusi vha wa itsho tshifhinga,
ndi a kholwa uri yo vha i ya u shululesa malofha kha dzoṱhe u
bva tsha Nero nga 67, D-i-o-c-l-e-t-i-a-n. Nga ṅwaha wa 303 u
swika 312 A.D.
29 Mudzimu a ṱuṱuwedza Simirina u fulufhedzea u swika
lufuni, vhunga O ralo, “Huno ndi ḓo ni ṋea khare ya Vhutshilo,
vhunga Khotsi o Nṋea.” Mudzimu o fulufhedzisa mukundi (kha
maṱhupho) gundo kha lufu lwa vhuvhili, “Ni songo ofha havho
vhane vha vhulaya muvhili, fhedzi Uyo ane a tshinyadza muya,
kana, u vhulaya muya.” Ndi…Simirina tsho vha tshi tshi tea
u konḓelela u swika magumoni, “Ni songo ofha muthu, nahone
khare ya Vhutshilo i ḓo fhiwa vhoinwi.”U tovholwa ha Vhakriste
kha zwikhathi ho fanyiswa kha zwikhathi zwa tshivhidzo, tsha
Simirina, ndi zwa ndeme. Zwo ralo ri ṱoḓa u dzhena khazwo hu
si kale, Murena a tshi funa.
30 Zwino, arali vhaṅwe vha vhoinwi vha pfukwa nga izwi
musi ri tshi…arali nda zwi ṅwala nga u ṱavhanya kha kiḽasi
yoṱhe, zwenezwo ri ḓo…ri khou…ni nga zwi wana kha riṋe
tshifhinga tshiṅwe na tshiṅwe tshine na ṱoḓa, ri ḓo takala nga
maanḓa u—u ni ṋea dzone. (Ni mpfarele.)
31 Zwino kha ndima ya vhu2 na ndimana ya vhu8, ri thoma
madekwana a ṋamusi. Zwino, ro mu si A kha mini madekwe?
O ralo zwa vhukuma…u vhenga avho Vhanikoḽatini. Naa izwo
ndi zwone? Zwino ndi mini zwine Mudzimu a ita? Ndi mini zwe
ra zwi wana u thoma? Yone nzumbululo ya Yesu Kristo, Ane
a vha Ene na zwine A vha zwone. Zwino tshithu tshihulu tshi
tevhelaho, ri wanulusa uri U vhenga tshiṅwe na tshiṅwe tshine
tsha ḓo vhusa kha Tshivhidzo Tshawe nga nnḓa ha Ene muṋe.
Ndi Mudzimu wa vivho.
32 Ndi ḓo takalela hani u ima, ngauri ri tou vha na ndima nṋa
hafha, u tou topola tshiṅwe tshithu. Ndi vhangana vhane vha
elelwa musi muporofita wavhuḓi, Samuele, musi Isiraele yoṱhe
i tshi ṱoḓa u ḓifarsa sa shango ḽoṱhe? Naa ni a elelwa izwo?
Huno muporofita a vha vhudza, a ri, “No khakha!” Fhedzi vho
vha vha tshi khou ṱoḓa u ḓifara sa Vhafiḽitsa, na u nga—nga
vhaṅwe vhoṱhe. Zwo ralo, ndi zwone zwe zwa itea kokotolo kha
tshikhathi tsha u thoma tsha tshivhidzo. Zwi a mangadza uri
vhathu a vha ṱoḓi Mudzimu a tshi vha ranga phanḓa. Vha ṱoḓa u
tevhela…vha ṱoḓa muṅwe muthu. Isiraele, yo ita phoswo yayo
khulwanesa ye ya vhuya ya ita, musi…Tshilidzi tsho vha tsho
no vha ṋeamuporofita, murangaphanḓa, tsho vha ṋea ngwana sa
tshipfumelelo, nahone tsha vha ṋekedza zwiḽiwa u bva ṱaḓulu,

na zwithu zwoṱhe zwavhuḓi zwe tshilidzi tsha vha ṋea, huno
naho zwo ralo, kha Ekisodo 19, vho ṱoḓa mulayo. Vho vha vha
tshi khou ṱoḓa u ita madokotela a vhukhethwa, nahone vha vha
na vhaṅwe vhanna, vho ṱoḓa u vha na zwine vha ita Khazwo,
navho-vho.
33 Muthu a tshi khou lingedza u vha o thanyaho u fhira Musiki
onoyo o mu sikaho, nahone ha iti tshithu fhedzi u ḓivhulaya. Sa
Swondaha dzo fhiraho dzi si gathi ndo rera nga ha—ha Vhurereli
ho Endiwaho. Huno hezwo ndi zwone kokotolo.Musi ni tshi enda
tshiṅwe tshithu, tshi nga si tsha vhuya tsha…zwo fhela! Tsho
fhela, tshi nga si tsha vhuyamurahu na luthihi.Meila i nga si tsha
dovha ya beba murahu iṅwe meila, ngauri ndi—ndi meila, yo tou
endiwa. Thoro yavhuḓi, ni nga si bvise thoro yavhuḓi kha thoro
yo tou endiwaho. A zwi nga vhuyi zwa…Zwi nga ḓi ḓa, fhedzi
ndi—ndi, oo, a si yavhuḓi na luthihi. Ni nga si zwi ite. Tshiṅwe
na tshiṅwe tsho endiwaho a si tshavhuḓi.
34 Huno vhurereli ho endiwaho a si havhuḓi! Tenda fhedzi ni
tshi khou lingedza u engedza tshiṅwe tshithu kha zwe Mudzimu
a amba, kana u ita tshiṅwe tshithu tshine Mudzimu ha ṱoḓi ni
tshi tshi ita, ndi vhurereli ho endiwaho. Zwi nga vhonala zwo
naka. Oo, thoro yo endiwaho i ḓo naka u fhira thoro ya mupo.
Meila ya kale i ḓo shuma u fhira bere mbili. Zwo ralo, ndi…A i
shumi, murathu, ndi tshilidzi tshe ra tshidzwa ngatsho. “A si nga
mishumo ri tshi tshidzwa, fhedzi nga tshilidzi.” Ngauralo izwo
zwi nga…Ndi a kholwa a ni humbuli uri u amba hovhu…No—
no dzula fhasi ha mutsiko, hino ndi—ndi a zwi pfa havha nṱha.
Ni a vhona? Ngauri hu na Vhaphuresibetheriene, Methodisi, na
tshaka dzoṱhe hafha. Ri a zwi ḓivha hezwo. Huno zwo ralo ndi—
ndi a zwi pfa. Huno ni tea u ḓigeḓa zwiṱuku nga murahu ha
tshifhinga, ni bvise hezwo, nga u ralo.
35 Zwino, thetshelesani. Tshiṅwe na tshiṅwe tsho endiwaho a
si tshavhuḓi. Ni tea u dzhia tsha vhubvo, nga nḓila ye Mudzimu
a tshi ita, zwenezwo ni na tshiṅwe tshithu tsha vhukuma.
36 Zwino, ri wanulusa zwenezwo uri hetshi tshivhidzo tsha
Isiraele, vha tshi bvela phanḓa, Mudzimu o vha kanzwa, nahone
a vha londota, nahone a vha itela tshiṅwe na tshiṅwe. Huno
mafhedziseloni vha sedza kha Vhafiḽista, na vha Amori, na
vha…na vhaṅwe vho fhambanaho, huno vha ri, “Ri khou ṱoḓa
khosi! Vha na tshiṅwe tshithu tshine a ri natsho.”
37 Ndi zwithu zwithihi zwine vhathu vha ita ṋamusi. Muṅwe
wa avha, khaladzi dzashu, u ḓo lavhelesa kha theḽevishini
nahone a vhona Gloria Swanson, kana onoyo ane a vha ene…
vhaṅwe vha avho vhasadzi vha na luṅwe lushaka lwa rokho,
nahone a vha koni u konḓelela u swika vha tshi i wana. Ni a
vhona? Ni a vhona vhaṅwe vhasadzi fhasi ḓoroboni, “Oo, naa a
si zwavhuḓi?” Ndi nnyi a no londa zwine a ḓo ambra? Vhathu,
vha tou vha nga iyo nḓila, ndo ri ndi ḓuvha ḽa—ḽa u edzisela,

muṅwe muthu u khou ṱoḓa u edzisela muṅwe. Ni dzhia…Huna
vho Elvis Presley vhanzhi zwino, ndi—ndi a ni vhudza, ni nga si
vha hwale vha fhelela kha kharavani, ngauri u vha a ḓivheaho
kha wa ṋama comp-…u edzisela!
38 Ri na zwithu zwithihi kha vhurereli. Yone…ndo vha ndi
tshi khou vhala ḓivhazwakale ya Martin Luther, huno vhoinwi
vha dzia u ḓivha ḓivhazwakale ni a ḓivha. Vho ri zwo vha zwi
si zwi mangadzaho uri Luther a nga gwalabela tshivhidzo tsha
Katoḽika nahone a si itwe tshithu, fhedzi tshi mangadzaho, o vha
a tshi kona u imisela ṱhoho yawe nṱha kha vhusweleli hoṱhe ho
tevhelaho mvuseledzo yawe nahone a ḓi dzula na Ipfi. Ndi ḽone
ḓembe, nga nḓila ye Mudzimu vha mu dzudza o kuna na kha
nḓila yone.
39 Zwino, ngauralo vha ḓa kha hoyu Samuele. Vha ri, “Ri itele
mupo-…kana ri itele yone—yone khosi.” Huno Murena vha mu
vhudza uri Vho landula uyomuhumbulo, kokotolo zweA landula
hafha na dzangano.
40 U tou fana namusi O landula hezwo, O landulamadzangano.
Ha landuli zwi tshilaho, fhedzi madzangano. Zwi tshilaho, ri tea
u vha na hezwo. Fhedzi madzangano a ri tei u vha nao, ngauri a
talamutalo: “Ri vhoMukene namukene.” Naa niMukriste? “Ndi
Mumethodisi.” Naa ni Mukriste? “Ndi Mubaphuthisi.” Izwo a
zwi ambi tshithu tshi no fhira nguluvhe tshitumbani. Izwo a zwi
na vhushaka Nazwo, na luthihi. Vhakriste!
41 Ndo vhudzisa musidzana vhuṅwe vhusiku, kha puḽatifomo,
“Naa ni Mukriste?”

A ri, “Mulandu, ndi ni fha u pfesesa, ndi funga khanḓela
vhusiku vhuṅwe na vhuṅwe.” Zwi tshi nga izwo zwi na vhuṅwe
vhushaka na Vhukriste!
42 Muṅwe muthu o ri, “Zwo ralo, ndi mu Amerika. Zwa
vhukuma!” Zwo ralo, izwo a zwi namushumoNazwo, na luthihi.
Ni Mukriste ngauri ni wela kha muṅwe Muvhuso. Ndi zwone.
Huno ni—ni kha muṅweMuvhuso, wa nṱha.
43 Zwino, ndi mini zwe Samuele a ita? Ndi zwithihi zwe
Mudzimu a ita hafha. Samuele o vhidza Isiraele yoṱhe fhethu
huthihi, a ri, “Zwino, thetshelesani nṋe. Ndi khou ṱoḓa u ni
vhudzisa tshiṅwe tshithu. Naa ho no vhuya ha vha na tshiṅwe
tshifhinga tshe nda vhuya nda ni vhudza tshiṅwe tshithu tshi si
ngoho?” A ri, “Ndi—ndi muporofita wa Mudzimu vhukati haṋu.
Mbudzeni tshiṅwe tshifhinga tshe nda vhuya nda ni vhudza
tshiṅwe tshithu nga Dzina ḽa Murena zwe zwa si vuledzee.”
Ndi zwe Samuele a vha vhudza. A ri, “Naa Mudzimu ha ngo ni
kanzwa na u ni londota na u ita izwi zwithu zwoṱhe?” A ri, “Ni
khou ita tshivhi nga u lingedza u ḓifara sa dziṅwe tshaka.”

“Oo…” vha ralo.

44 A ri, “Ndi khou ṱoḓa u ni vhudzisa tshiṅwe tshithu. Naa
ndo vhuya nda dzhia tshelede kha inwi? Naa ndo vhuya nda
ni humbela muṋikelo? Kana ndo vhuya nda ni vhudza tshiṅwe
tshithu ngaDzina ḽaMurena tshe tsha si vhe hone?”

Vha ri, “Hai. A wo vhuya wa dzhia tshelede dzashu, ndi
zwone. Nahone a wo ngo ri vhudza tshiṅwe tshithu nga Dzina
ḽa Murena tshi sa ḓe tsha vuledzea.”

A ri, “Zwenezwo mpfeni! Ni khou tshinya nga u lingedza
u nga vhaṅwe vhoṱhe.” Fhedzi vha ṱoḓa khosi naho zwo ralo!
Zwi si na ndavha uri ndi zwone kana hai, vha—vha ṱoḓa u bvela
phanḓa na muhumbulo wavho.
45 Ndi zwone zwithihi zwe tshivhidzo tsha ita hafha Efesa, vho
dzhia pfunzo ya Vhanikoḽatini. Hunomusi vha tshi ralo, zwo vha
sukumedzela kha u ṱanganyisa vhuhedeni na Vhukriste fhethu
huthihi nahone zwa vhanga miṅwaha ya maḓana a fumi-ṱhanu
a Zwikhathi zwa Swiswi. Huno musi Luther a tshi vha bvisa,
arali (lwa vhuvhili) Vhaḽuṱere vha songo ita zwithihi zwe vha ita
ngei Efesa! Kokotolo.
46 Zwino, arali na nga dzhiela nzhele, zwiṱomambone a zwo
dzula nga heyo nḓila. Zwo thoma fhasi nga heyi nḓila huno zwa
ḓa nṱha. Zwo ralo, tshilapfusa u bva he A vha o ima hone ho
vha hu hetshi nṱha hafha. Huno Vhukriste ha thoma u oma sa
vhunga vhu tshi bva he A vha o ima hone kha tshivhumbeo tsha
tshifhambano, sa vhunga ri tshi ḓoMu vhona kha ndima ya vhu4;
kha tshifanyiso tsha tshifhambano nga iyo nḓila. Huno hetshi
ndi tshanḓa Tshawe tsha u ḽa, itsho tsho vha tshi tshanḓa Tshawe
tsha monde. Zwino, hanefha, O vha a na tshanḓa Tshawe kha
hetshi tshivhidzo na kha hetshiḽa tshivhidzo. O vha a zwoṱhe
Murangi na Mukhunyeledzi na, a hu na zwiṅwe, zwiṅwe zwoṱhe
zwo vha zwi vhukati ha zwivhili, maṅwe marifhi oṱhe. Fhedzi
O amba hezwi nga maanḓa, “Murangi na Mukhunyeledzi.” O
vha a na musengavhadzimu kha ṱhoho Yawe, we wa vha u
mulanga Wawe.
47 Zwino, arali na dzhiela nzhele, tshedza tsha Pentekoste, he
tsha thoma hone, tsha bvela phanḓa na u tsima. Havha vhanna,
Irenaeus, Polycarp, vhaṅwe vhoṱhe vho shatela vhuṱanzi havho
nga malofha avho, u swika zwi tshi bvisa Vhukriste kha swiswi
ḽa maḓuvha.
48 Zwino lavhelesani, tshikhathi tsha u thoma ḽiṅwe sia ḽa
iḽa iṅwe ndunduma, tshi tshi ḓa ho vha hu Tshedza tshiṱuku,
Tshedza tsho engedzeaho, zwenezwo Tshedza tsho engedzeaho.
Ni a vhona uri zwi thoma u penya hani hafhu, zwi tshi ḓa kha
iḽo ḓuvha. Huno zwino kha magumo a hetshi tshikhathi, zwo
bvumbiwa hafha uri tshi ḓo ḓa kha Laudokiea, tshi “dudelaho.”
Zwino, hafha khezwi. Ndi ngani, arali hetshi tshithu hafha tsho
vha ḓisa kha hezwi, ndi ngani ri tshi nga ṱoḓa itsho ngeno fhasi
kha Pentekoste?

49 Huno ni a ḓivha Bivhili yo ri, “Hu ḓo vha na ḽivhanda.”
Huno ri a zwi ḓivha uri ndi mupapa wa Roma. Izwo ndi zwone
kokotolo. Huno vha ḓo ita tshifanyiso tsha ḽivhanda. Tshifanyiso
ndi mini? Tshithu tsho itwaho u fana natsho. Huno iḽo ndi
dzangano ḽa dzi kereke, nahone Pentekostaḽa i khaḽo. Hu ḓo ḓa
tshifhinga tshine na ḓowela kha dzangano kana ni nga si dzule
no vula muṋango waṋu. Zwino ni vhone arali izwo zwi si ngoho!
Ndi ngazwo ri tshi ombedzela u isa lufuni. Ee, muṋe wanga.
A ni koni…Fhasi ha hezwo, vha ḓo lingedza u ni ṱokonya lu
vhavhaho, u swika vha tshi lingedza u…vha nga si ni tendele
u renga kana u rengisa u swika ni tshi vha na ulwo luswayo lwa
dzangano kha inwi. Zwi zwi dzhenisa ngomu.
50 U tou fana kokotolo na ḽi a ḓuvha, vho vha fhisa, vha…
ndo ima henefho kha iyo arena; nda lila sa ṅwana musi ndi
tshi sedza afho nṱha he vhavhulai vha dzula kha heyo arena
ya kale henefho. Huno—huno u vhona izwo zwithu, huno nda
ḓivha uri vhunzhi ha vhanzhi vhashu vha Vhakriste vho ḽiwa
nga ndau na—na u kherukanywa fhasi henefho, na vhasadzi
na vhana vhaṱuku na zwithu. Huno nda humbula, arali vhoṱhe
vho fela lutendo, naa ndi ḓo vha laṱedza zwino? Hai, muṋe
wanga, murathu! Mudzimu, ntendele ndi imele Lutendo lwe lwa
vhuya lwa ṋekedzwa vhakhethwa! Tshithu tshi Fanaho, zwi si na
ndavha uri a tsho ngo ḓowelea…
51 Muṅwe muthu u dzulela u ṱoḓa u ri, “Zwo ralo,…” Muṅwe
muthu o amba ngauralo zwi si zwa kale…Oo! Ndi vhangana
vhashumi vhanzhi vhahulwane vhe vha mpfounela vha ri,
“Mukomana Branham, arali na sa litsha hezwo, dzangano ḽiṅwe
na ḽiṅwe ḽi ḓo lwa na inwi.”
52 “Mulandu,” Nda ri, “hu na Ḽithihi ḽine a ḽi nga ralo, ndi
heḽo Ḽi re hangei Ṱaḓulu. Ndi Ḽone ḽine nda khou ḽi ṱoḓa.” Ni
a vhona? Zwino, ndi funa vhathu kha dzangano ḽiṅwe na ḽiṅwe.
Zwa vhukuma. Fhedzi ndo no vhuya nda ni vhudza tshiṅwe
tshithu tshe Murena…nga Dzina ḽa Murena, tshe tsha si ḓe
tsha vuledzea? Ni a vhona? Naa tshiṅwe na tshiṅwe tsho no
ambiwa na u itwa nga nḓila yone? Naa ndo no vhuya nda ni
humbela tshelede? Zwenezwo ṱutshelani dzangano! Ni dzule
no vhofholowa kha Kristo, irani Muya Mukhethwa u dzulele u
dzhena ngomu na nnḓa ha tshivhidzo.
53 Tshithu tshithihi tshine tsha vha tsha ndeme, bviselani hedzi
phambano kule na vhoinwi. Hedzi ism ṱhukhu, na vhuḓipfi
vhuṱuku vhu songo ḓaho vhukati haṋu kha vharathu, na zwithu
zwi ngaho hezwo, zwi bviseni! Ni songo tendela mudzi na
muthihi wa u kalakata u dzhene muyani waṋu. Arali na ralo,
u ḓo ni ḽa. Ndi zwone. Vhulungani lufuno! A thi na ndavha uri
vhathu vha ni vhenga zwi nngafhani, ni vha fune naho zwo ralo.
Arali ni sa ḓo ralo, ni khou ṱoḓa…yone…a ni yone…a no ngo
pfuṋelwa, ni kha ḓi vha na fhethu ho vhofholowaho. Ngauralo

vhuyani, murahu, ni wane u pfuṋelwa havhuḓi nga Malofha a
Kristo. A ḓo ni ṱanzwa khamudzi woṱhewa u kalakata. Ee.

54 Zwino, ni a vhona, fhedzi ri khou lingedza hafhu.
Phaṱhutshedzo dza Vhapentekostaḽa dzo wa nga 1906, huṅwe
fhethu henefho. Hu na mushumeli o dzulaho na riṋe madekwana
a ṋamusi, mufunziruṅwa u bva Tibet, muṅwe wa vha vhuḓi-…
A thi zwi ambi ngauri u hone; ndi a kholwa ha ngo ya hayani. Ndi
a kholwa uri u kha ḓi vha hone, o vha a tshi khou ya u mba na
riṋe zwiṱuku phanḓa hamusi ndi tshi tsa. Huno hoyomunna u ya
elelwa u thoma ha Penetekoste. Ho vha hu si na ḽiṅwe dzangano,
muṅwe na muṅwe o vha a na zwithu nga nḓila i fanaho. Oo, zwo
leluwa hani u dzhia ḽiga ḽi si ḽone hanefha, na uri zwi vhonala
zwo naka hani kha muhumbulo wa ṋama.

55 Lavhelesani, na Isiraele o ḓivha zwiṱuku musi o vha o
ima kha khunzi-khunzi, vha tshi ṱavha mukosi…Zwino, ni ri,
“Holwu lushaka lwa vhurereli ndi luswa.” Ndi ngani, ndi ha
kalesa vhu re hone. Zwa vhukuma. Namusi shango ḽi sa athu
vhuya ḽa sikwa, vho vha vha tshi khou ṱavha mukosi na u renda
Mudzimu. Mudzimu o amba nga u ralo, o vhudzisa Yobo, “O vha
a ngafhi musi dzone—dzone ṋaledzi masase dzi tshi imba dzoṱhe,
huno vharwa vha Mudzimu vha ṱavha mukosi wa dakalo.” Izwo
ndi musi shango ḽi sa athu vhuya ḽa sikwa.

56 Fhedzi zwino lavhelesani kha Isiraele, vho vhona maḓembe.
Ndi Pentekoste ya U ranga; Isiraele, Pentekoste ya iḽo
ḓuvha. Zwino vho bviselwa nnḓa ha Egipita, Mudzimu a vha
fhaṱutshedza, a vha ṋea tshaka dzoṱhe dza zwiga na vhuṱolo,
nahone a vha vhofholola. Huno musi vha tshi ima kha iyo
khunzi-khunzi huno vha vha na muṱangano wa pentekostaḽa…
Vho ralo! Zwino thetshelesani. Mushe o imba Muyani, huno
Miriamu a dzhia ngoma a gidima fhasi na khunzi-khunzi, a
tshi lidza hei, ngoma, a tshi tshina Muyani; huno vhananyana
vha Isiraele vha mu tevhela, vha tshi tshina Muyani. Arali uyo
u si muṱangano wa Mupentekostaḽa, a thi athu vhona muṅwe.
Zwiṱuku vho vha vha tshi tenda uri—uri shango ḽa pfulufhedziso
ḽo vha ḽi miṅwaha ya fuiṋa phanḓa havho. Ho vha hu maela dza
fuiṋa fhedzi. Fhedzi zwi ḓo vha dzhiamiṅwahamiṋa u swika kha
maela dza fuiṋa ndi ngauri vho nanga tshithu tshi si tshone. Vho
nanga u vha na mulayo madzuloni a u tendela MuyaMukhethwa
u tshi vha ranga phanḓa, Khavhu ya Mulilo yo vha dzhia ya vha
ranga phanḓa. Vho vha vha tshi khou ṱoḓa u vha na tshiṅwe
tshithu tsha u ḓiitela vhone vhaṋe; vho vha vha tshi khou ṱoḓa u
vha na muṅwe tshifhe, na vhaṅwe vha ḓivhaleya, na theolodzhi
ṱhukhu ine vha nga ṱaṱa ngayo, madzuloni a u tou bvela phanḓa
vha tendela Muya Mukhethwa u tshi vha ranga phanḓa. Vho vha
vha Muyani; Mudzimu o vha o vha ṋekedza tshiṅwe na tshiṅwe,
fhedzi vho vha vha tshi khou ṱoḓa u vha na tshiṅwe tshithu tsha
u ita Khazwo.

57 U tou fana na u enda hafhu. Litshani kholomo yo ralo.
Litshani bere yo ralo. Litshani zwiḽiwa zwo ralo. Vha…Saintsi i
vhila, khaReader’s Digest, athikhiḽi yayo, arali vha bvela phanḓa
na u enda zwiḽiwa, huno vhathu vha zwi ḽa…U fana na khuhu,
vha na idzo khuhu dzi ṱungufhadzaho u swika dzi si na mapapa
kana milenzhe. Huno arali ya vhea, i vhea yone iṋe kha lufu, dzi
nga kona fhedzi u tshila ṅwahamuthihi. Huno lukanda ndi lutete
nga maanḓa ni tou balelwa na u i ḽa. Huno vhathu vha tshi khou
i ḽa, i khou shandukisa vhathu. Ndi zwone.
58 Ni a ḓivha, vhudzekani ha mbeu nthihi vhu khou aluwa
nga maanḓa u yela phesenthe dza fuiṋa kha ḽa United States,
ṅwaha wo fhiraho. Huno no vha ni tshi zwi ḓivha uri saintsi
i vhila uri vhasadzi vha khou lapfela matungo mahaḓani avho
nahone vha sekena nga murahu havho, vhanna vha khou sekena
kha mahaḓa avho nahone vha lapfela matungo murahu havho?
Ni khou ḽa mbeu dzo shandukiswaho, ni khou ḽa zwithu zwo
shandukiswaho. Muvhili waṋu wo itelwa u tshila kha zwithu
zwa mupo. Huno hu khou itea mini? Zwi khou shandukisa na
mvumbo ya mupo ya munna na musadzi, u swika Hollywood, na
muvhusowashu, na tshiṅwe na tshiṅwe tsho ḓalamashandukwa.
Ndi mini zwine a khou ita? Vha khou zwi ḓisa kha vhone vhaṋe
nga muri wa nḓivho, vha tshi ḓivhulaya.
59 Humelani murahu u rangani! Litshani mutsho u woṱhe.
Litshani Mudzimu a eṱhe. Dzudzani Tshivhidzo kha Muya
Mukhethwa; huno ni bve kha ya mabishipho na mupapa na
tshaka dzoṱhe dza pfunzo. Humelani murahu he ra thoma hone.
Humelani murahu. Yesu a ḓamadekwana ṋamusi, ni nga ri, “Ndi
Mumethodisi.”

U ḓo ri, “Zwo vha zwi songo ralo u rangani!”
“Ndi nṋe Muphuresibetherieni.”
“Zwo vha zwi songo ralo u rangani!” Ndi mini zwe zwa

vha zwi hone u rangani? Tshenzhemo tsha Pentekostaḽa tsha
Ndovhedzo yaMuyaMukhethwa.Ndi nga nḓila ye Tsha thoma.
60 Fhedzi, ni a vhona, ro ḓo tea u tshi shandukisa. Oo, zwi
zwi ita zwo nakaho. Zwa vhukuma. Itsho tshivhidzo tshiṱuku
tsho ima henefho tshi tshi khou tshina na u tzhema; huno fhasi
tshiṱaraṱani, huno vhathu vha tshi khou posa matombo khavho,
vha tshi vha sea, na tshiṅwe na tshiṅwe nga u ralo. Izwo a zwo
ngo naka. “Fhedzi zwino ri na Doxology khulu na Mulayo wa
Vhaapostola, na, oo, ya Dokotela Ph.D., L.L. na kavhili L.D.,
Zwenezwo na zwenezwo zwa mufunzi washu.” Huno a bvela
nnḓa a ri, “Ah-munna,” u nga namana kha dzhogo, huno u bvela
phanḓa nga u ralo, tshaka dzoṱhe dza zwithu.
61 Nimpfarele, a—a tho ngo ḓivhudza u zwi amba nga iyo nḓila.
Ni mpfarele, ndo vha ndi songo ḓivhidza u amba izwo nga iyo
nḓila. Ni a vhona? Ndo vha ndi songo ḓivhudza izwo. Izwo a zwo
ngo kuna kha muḓinḓa waMudzimu.

62 Fhedzi, lavhelesani, vhoṱhe, ndi…zwo tou ḓa kha
muhumbulo wanga, ni a vhona. Fhedzi u ima na amba izwo
zwithu zwo fhambanaho sa izwo, u ita nḓowe- nḓowe phanḓa
ha…ni a ḓivha, ni ri, “Zwino, hai, a ni ambi izwo nga nḓila yone.
‘Ah-munna.’” Ndi takalela wavhuḓi, wa tshikale muṱangano wa
Pentekoste hune maanḓa a Mudzimu a wa, nahone ni khou
tou tzhema na u ṱavha mukosi ni tshi renda Mudzimu, ni na
tshifhinga tshavhuḓi. Ndi yone nḓila; Muya u tshi dzhia ndango
kha vhathu. Fhedzi ri…Ni nga si pfe “Amen!” zwi vho konḓa,
ndi yone “Ah-munna.” Fhedzi-ha, ndi hafho hune ra wana, ni a
vhona. Hayamadzangano u huduluwa, u ḓihudza…
63 Zwino naa vhaapo-…Naa tshiporofito tsho vha tshi
malugana na izwo?Ni a elelwa tshiporofito tsha Paulomadekwe?
“Ndi a zwi ḓivha uri nga murahu ha u ṱuwa hanga, phele dza
tshiṱuhu dzi ḓo dzhena vhukati haṋu, huno vhanna kha kiḽasi
yaṋu, yaṋu…henefho kha tshivhidzo tshaṋu (itsho Tshivhidzo
tsha Roma Katoḽika, tshi tshi khou ḓa) vha ḓo vuwa vhukati
haṋu huno vha ḓikokodza vhafunziwa vhone vhaṋe.”Huno phele
dza Paulo, ri wanulusa, vha vha Vhanikoḽatini.
64 Thetshelesani Muya u tshi amba nga kha muporofita hafhu,
“Maḓuvhani a u fhedza zwifhinga zwi konḓaho zwi ḓo ḓa,
ngauri vhathu vha ḓo vha vha ḓifunaho, (‘Ndi nṋe Dokotela
Mukene-ṅene, ni songo mbudza uri mini ngazwo, zwino. Ndi ḓo
ni fha u pfesesa ndi Muphuresibetheriene. Haḽeḽuya!’ Kana, ‘Ndi
Mupentekostaḽa.’).” Naa izwo zwi ita phambano ifhio, arali ndi si
Mupentekostaḽa ngamupo? Tshenzhemo tshazwo, ni a vhona. Ee,
muṋe wanga. “Ndi wela kha dzi Khuvhangano.” “Ndi wela kha
Tshivhidzo tsha Mudzimu.” Zwo ralo izwo…zwi ita phambano
ifhio kha Mudzimu? Itea u wela kha Muvhuso nṱha hangei, ni a
vhona. Ndi zwone.
65 Zwino, arali—arali na vhona, yone…hezwi zwoṱhe zwi tou
vha ṱhanganyelo ya—ya dakalo. Zwino, Tsho ri, “Vha ḓo vha
vha u ḓihudza, vha mihumbulo mihulu, vhafuni vha u ḓiphiṋa
u fhira u funa Mudzimu.” Oo, vha nga si ye tshivhidzoni nga
madekwana a Swondaha tenda ha vha hu nambekanyamushumo
kha theḽevishini. Yawee, nṋe nṋe! Vhadzulela u…Na zwivhidzo
zwo no vha thimu dza bola, na zwilalelo zwa sobo, na maḓikiṱa
a khirikhethe, huno, “vha u funa u ḓiphina u fhira u funa
Mudzimu, vha sa vhofhiwi navho mulanga, vha pomoki, vha sa
fushei, nahone vhanyadzi vha vhavhuya.” Havha vhanyadzaho
avho, ni a vhona.Havha vhanyadzaho avho, vha tshi vhanyefula.
Vhanyadzi vha vhavhuya.
66 Oo, ni ri, “Ndi Vhakomunisi, murathu.” Oo, hai. Hai, hai.
67 “Ḓihudza, vha mihumbulo mihulu, vhafuni vha u ḓiphina
u fhira u funa Mudzimu, vha sa vhofhiwi navho mulanga,
vha pomoki, vha sa fushei, vhanyadzi vha vhavhuya, vha na
tshifanyiso…” Tshenzhemo tsha dinomineisheni, ni a vhona.

“vha na tshifanyiso tsha u nga vha ofha Mudzimu, fhedzi
Maanḓa aho vha tshi a landula.”
68 Naa ni ḓo vha mini nga ḽino ḓuvha? Ni a vhona, “U vha na
tshifanyiso tsha u nga ni a ofha Mudzimu.” Na ya tshivhidzoni
ni tshi tou vha na ṱhonifho yoṱhe ine ni nga vha nayo, nga
Swondaha, huno na ambara zwipfufhi nga masiari a Swondaha,
na haḓa dzharaṱa na vha na Oertel 92 nnḓa. Huno mufunzi a
bvela nnḓa a daha fola huno a vhuya murahu, ni a ḓivha. “Ni na
tshivhumbeo tsha vhukhethwa!”
69 “Zwo ralo, mufunzi, vha na tshivhidzo nṱha hangei, vha
mbudza uri mufumakadzi o fhodzwa kha pfu-…”

“Hmm.Hmm.Maloto!Maḓuvha amaḓembe o fhira.”
70 “Zwo ralo, ni a ḓivha uri mini? Ndo—ndo—ndo vha ndi nṱha
tshivhidzo tshiṱuku vhuṅwe vhusiku, uyo mishini muṱuku fhasi
khuḓani, huno ho vha hu na muṅwe muthu a tshi khou bva
henefho, a tshi amba tshiṅwe tshithu, jab-…”

“Oo, mufuṅwa, ni songo vhuya na ḓiṱalusa na izwo. Idzo ndi
mmbwa dzi pengaho. Nṋe nṋe! Ni songo sendela tsini na hezwo.
Ndi vha vhumbuluwi-vhakhethwa.Ni songo vhuya na ralo…”
71 “Vha na tshifanyiso tsha vhukhethwa na u landula maanḓa
a hone zwenezwo, kha avho ṱutshelani kule. Ngauri avha ndi
avho vha tshimbilaho nnḓu nga nnḓu vha ṱuṱuwedza vhasadzi
vha matsilu vhane vha kungwa nga nyemulo, vha sa vhuyi vha
guda kana u vhuya vha ḓa kha nḓivho ya Ngoho.” Ndi zwone
kokotolo. Khezwo-ha, sosaithi ya vhasadzi, heyi sosaithi, iyo.
Tshivhidzo tshi ṱungufhadzaho tshi na sosaithi nnzhi lune tshi
nga si vhuye tsha rera Mafhungo-maḓifha na luthihi. Vhafunzi
vha nga si vhe fhedzi minete ya fumi, nahone vha tea u amba nga
tshiṅwe-tshithu zwenezwo. Ni a vhona? Arali vha sa ralo, bodo
yamadikoni i ḓo ṱangana nae. Ee, muṋe wanga.
72 Oo, murathu, ndi mini zwine mufunzi wavhuḓi a tea u ita
ṋamusi? U tou ita zwa khwine zwine a nga kona huno a tumbula
matavhi hune vha khou ṱoḓa, irani manyelo a wele henefho hune
a ṱoḓa; huno a nembelele henefho. Ndi zwenezwo. Ee, muṋe
wanga. Ndi zwone. Ni songo—ni songo lema muthu, itanu mu
funza Ipfi nahone ni dzule Naḽo, itanu ḽi khwaṱhisedza. Arali vha
ni posa dzhele, Ḽi funzeni dzhele. Arali na ḽi vhea huṅwe fhethu,
ḽi funzeni huṅwe na huṅwe hune na ya; itanu bvela phanḓa, ni
tshi funza. Ndi zwone. Zwino, ndi zwe zwa bvelela. Ni a vhona,
vha khou tshi bvisela nnḓa.
73 Zwino ri khou ḓa kha—kha Tshikhathi tsha Simirina.
Ndimana ya vhu8:

…kha muruṅwa wa tshivhidzo tsha Simirina ṅwala;
Hezwi zwithu zwi ambiwa nga a re mathomo na
magumo, we a vha o fa, zwino u ya tshila;

74 Ndi ṱoḓa ni tshi limuwa uri tshifhinga tshoṱhe A tshi
Ḓiḓivhadza kha tshikhathi tsha tshivhidzo, U vheya tshiṅwe
tshithu tsha Vhumudzimu Hawe. Ndi tshithu tsha u thoma
tshine A lingedza u tshi ḓivhisa kha tshivhidzo, uri, ndi
Vhumudzimu Hawe. U Mudzimu! Ni a vhona fhungo ḽihulu
murahu afho ḽe Irenaeus na avho vho vha vha khou ṱaṱa ngaḽo?
Vho lingedza uri Mudzimu kha zwiedza zwiraru, ndi Mudzimu
kha vhathu vhararu, huno Mudzimu kha hezwi. A ri, “A hu
na tshithu tsho raloho! Ndi maimo a tshi Tshilaho tshithihi,
huno uyo ndi Mudzimu Ramaanḓa-oṱhe.” Ndi zwone. Ngauralo
ni songo…vho dzulela u vha na hezwo. Huno Mudzimu hafha
u rangani u khou Ḓiḓivhadza tshiṅwe tsha Hawe—tsha Hawe
Vhumudzimu. Ni a vhona u khou Ḓiḓivhadza, u thoma hafha,
“Ndi ṋṋe We a vha a hone, a re hone, nahone ane a kha ḓi ḓa.
Nahone ndi Ramaanḓa-oṱhe.” Hafha U thoma nga Tshikhathi
tsha Simirina zwino.
75 ZwinoMu thetsheleseni, “Ndi…”

…kha muruṅwa wa tshivhidzo tsha Simirina…
(Huno ri tenda uri uyo ndi Irenaeus.) …ṅwala; Hezwi
zwithu u ralo murangi na mukhunyeledzi,…

Ni a vhona?U yaḒiḓivhadza, “NdiMudzimu, zwino, wa itshi
tshikhathi tsha tshivhidzo. A thi ṱoḓi miṅwemidzimumiṋa kana
miṱanu yo fhambanaho hafha. Ndi—Ndi Mudzimu. Ni a vhona,
ndi zwezwo.”

…we a vha o fa, zwino u ya tshila; (Amen!)
76 Zwino, ndi yone—yone mvulatswinga. Zwino—zwino
Simirina zwi amba “u kalakata,” huno ḽi bva kha ipfi u vhavha—
vhavha. Huno tshone—tshone tshivhidzo tsha u thoma—tshone
tshivhidzo tsha u thoma, huno…tsho vha tsho xedza lufuno
lwatsho lwa u thoma, tshivhidzo tsha Efesa. Huno hetshi
tshivhidzo tsha thoma u vha na “mudzi wa u kalakata” u tshi
ḓa khavho ngauri hetshi tshivhidzo, tshivhidzo tshihulwane,
tshipiḓa tshihulwane (vhunzhi havho, tshifhinga tshoṱhe)
vho vha vha tshi khou pikisa Muya Mukhethwa u tshi vhusa
tshivhidzoni, huno vho vha vha tshi khou ṱoḓa u vhusa, vhone
vhaṋe. Vho vha tshi khou ṱoḓa u vhea vhutshifhe, vho vha vha
tshi khou ṱoḓa u ḓifara sa vhathu vha Testamennde ya Kale. Vho
vha vha tshi khou ṱoḓa vhotshifhe. Huno vha…Arali mudzimu
wa vhahedeni, murahu afho, musi vha tshi rembuluwa, vho
vha na vhotshifhe na zwiṅwe zwa…zwa Jupiter, na vhotshifhe
vha Venus, na zwiṅwe zwinzhi; vha—vha—vha ṱoḓa u ḓisa izwo
zwithu zwithihi u ita havha vhanna. Ni a vhona, tshithu tshoṱhe
ndi vhuhedeni tsha u tou thoma. Vhuhedeni hoṱhe vhu na avho
vhotshifhe na zwithu zwi ngaho izwo. Fhedzi—fhedzi Tshivhidzo
tsha Mudzimu a tshilaho, ndi tshisili khavho. Kristo ndi Tshifhe
washu, Tshifhe Muhulu washu. Ri na Tshifhe Muhulu, ṱafula ine
ra ḽa khayo.

77 Zwino, hetshi tshivhidzo tsho thoma u simuwa “mudzi wa u
kalakata.” Ndi ngani? Tsho vha tsho kwatela havho vha ṱoḓaho
u isa phanḓa na Muya Mukhethwa. Lufuno lwo vha lwo ṱuwa,
huno vho vha vha khou lingedza u vhea vhuimoni halwo mulayo
na dinomineisheni, vha tshi ṱutshela kule na vhurangaphanḓa
ha Muya Mukhethwa. Elekanyani nga izwo! Ndi nga nḓila ine—
ine—ine u kalakata ho vha hu khavho. Zwo luga.
78 Zwino, tshivhidzo tsha u thoma, hetshi…u kalakata ha
thoma u dzhena ngomu. Tshivhidzo tsha vhuvhili, ha engedzea.
Huno, mafhedziseloni, ha dzhena ngomu ngauri vho vha vha tshi
khou “ita tshivhidzo tsha khwine”; vho elekanya uri vho vha vho
ralo. Hanefha vho vha na tshiṅwe tshithu tsha u huliswa, vhathu
vhahulu Vharoma lune vha nga dzhena. Ndi ngani? Vho vha na
mupapa, vho vha—vha na vhanna vhahulu, vha khadinaḽa, na
zwiṅwe zwinzhi. Vha ambara zwavhuḓi. Vho ṱutshela kule na
phosho yoṱhe na tshiṅwe na tshiṅwe tshe vha vha natsho; vho
fhumula nga maanḓa. Zwi tshi sumbedza uri vho vha vha tshi
khou fa. Uh-huh. Uh-huh. Vho vha vha tshi khou fa. Huno vha
vha vhahulisei nahone vha vha na muvhili wa khwiṋe. Tshithu
tsha u thoma nṱha hafha, vho vha vha na tshithu tshoṱhe kha
dinomineisheni khulu ya vhufunzi, Tshivhidzo tsha Roma tsha
Ḽifhasi ḽoṱhe, Tshivhidzo tsha Roma Katoḽika nga Tshikhathi
tsha Swiswi. Zwo ralo, zwenezwo, vho vha na vhaḓivhalea, vho
vha na kiḽasi.
79 Oo, zwo vha zwo naka u fhira vha tshi ima zwiṱaraṱani,
“nahone vha tshi tea u tshimbila kha mukumba wa nngu sa
mukumba wa mbudzi, huno vho shaya, na u kherukanywa, na—
na nyefulwa, huno vha sewa,” huno vhunga Paulo o amba kha
Vhahevheru ndima ya vhu11.
80 Mulandu, hetshi tshihulu, tshihulwane, tshivhidzo
tshavhuḓi tsho khavhisiwaho, hu na nguvho dza nga ngomu,
huno—huno kha hezwi zwithu zwoṱhe zwine vha ambara nga
u ralo. Zwa vhukuma, zwi vhonala zwo hulisea, “Khotsi,
Muhulisei, Dokotela, KhotsiMukene-mukene.” Yawee, nṋe nṋe!
Vha nga vhea dza vhukuma “mmbwa,” henefho.
81 Fhedzi, ni a vhona, ho vha hu tshithu tsho endiwaho. Tsho
endiwaho! Ni a vhona, a tsho ngo vha na vhuṅwe Vhutshilo
khatsho. Nahone vha nga si tsha vhuya murahu na luthihi, ndi
ngazwo vha sa vhuyi vha vuwa. Mvuseledzo ya Vhaḽuṱere a i
ngo tsha dovha ya vuwa hafhu. Mvuseledzo ya vho Wesley a
yo ngo tsha dovha ya vuwa hafhu. Mvuseledzo ya Vhanazarini
a yo ngo vuwa hafhu. Nahone mvuseledzo ya Vhapentekostaḽa
i nga si vuwe hafhu. Ndi ngani? Ngauri no i vhulaya. No i
enda na shango, na muhumbulo wa vha Nikoḽatini, hu si na
u tendela Muya Mukhethwa u vhe na nḓila Yawo. Ndi zwone.
No enda tshivhidzo, huno tshi nga si tsha vhuyelela murahu
hafhu. Musi ni tshi bebela murahu, ni wana dziṅwe Methodisi
nnzhi; Baphuthisi i tshi bebela murahu, wana Baphuthisi nnzhi;

Katoḽika ya bebela murahu, wana Vhakatoḽika vhanzhi; ni wana
tshithu tshithihi tshine na khou zuza kha maṱaṱa. Fhedzi irani
ndi ni vhudze tshiṅwe tshithu; musi Muya Mukhethwa u tshi
vhuya murahu, U ḓisa mbebo ntswa na Vhutshilo vhuswa; u
shanduka. Ndovhedzo ya Muya; i vhuyisa Tshivhidzo murahu
kha tshone tshiṋe hafhu, tshi vheaVhutshilomurahu khatsho.
82 Thoro yo endiwaho a i na vhutshilo khayo. Ndi vhutshilo-
ḓe vhu re yone, vhu tou vha tsini na u fhela. Zwino, ri zwi wana
kha Tshikhathi tsha Swiswi henefho, “Zwenezwo zwiṱuku zwine
na vha nazwo, faresani,” O ralo. Vho vha nazwo zwoṱhe zwo
tsikeledzwa. Zwino, fhedzi a tshi nga ḓibveledzi hafhu. Zwino,
yone…
83 Fhedzi Muvhili wa Yesu Kristo a si—a si dzangano. Muvhili
wa Yesu Kristo ndi Muvhili wa tshiphiri, ndi Muvhili wa…
kha Muvhuso une wa vha Muvhuso wa tshimuya une wa vha
kha ḽifhasi nga Yesu Kristo a tshi vha Khosi ya hoyu Muvhuso,
ene Tshifhe Muhulu wa u ṋekedza zwiṱhavhelo u itela u dzhena
kha uno Muvhuso. Ndi Muporofita (ḽone Ipfi) ane a funza Ngoho
nahone a ḓisa Tshedza tsha Mudzimu kha uno Muvhuso; nahone
U zwoṱhe Muporofita, Tshifhe, na Khosi, kha u no Muvhuso.
Huno ri dzhena hani kha uno muvhuso? nga denomineisheni?
nga luṅwalo? nga u khaḓana? Fhedzi “nga Muya muthihi roṱhe
ro lovhedzelwa kha Muvhilini muthihi” une wa vha Muvhili wa
tshiphiri wa Yesu Kristo, huno ro lovhedzelwa ngomu henefho,
hu si ngamaḓi, hu si nga u shashiwa, hu si nga u shelwa, hu si nga
luṅwe-vho lushaka lwa ndovhedzo, fhedzi “nga Muya muthihi,
Muya Mukhethwa roṱhe ro lovhedzelwa kha Muvhili muthihi,”
Vhakorinta ya u Thoma 12. Ee, ro lovhedzelwa kha hoyuMuvhili
nga Muya muthihi, Muya Mukhethwa, zwenezwo a ri weli kha
tshiṅwe tshithu fhedzi Kristo. Ni wa Kristo. Ndi Muvhuso wa
Mudzimu wo imiswaho, une ra ḓa Khawo nga ndovhedzo ya
MuyaMukhethwa. Ndi a zwi funa Hezwo! Hmm!

Hu na vhathu huṅwe na huṅwe,
Vhane mbilu dzavho dzi khou duga
Nga mulilo we wa wa nga Pentekoste,
We wa vha ṱanzwa nahone wa vha ita vho
kunaho;

Oo, u khou duga zwino mbiluni yanga,
Oo, vhugala kha Dzina Ḽawe!
Ndo takala nga maanḓa uri ndi nga ri ndi
muṅwe wavho.

Muṅwe wavho, muṅwe wavho,
Ndo takala nga maanḓa uri ndi nga ri ndi
muṅwe wavho, Haḽeḽuya!

Muṅwe wavho, ndi muṅwe wavho,
Zwino ndo takala nga maanḓa uri ndi nga ri
ndi muṅwe wavho.

Naho havha vhathu vha nga si gude u vha,
(D.D.D. Ph.D. Ni a vhona.)…vha nga si gude
u vha,

Kana u ḓihudza nga ha bvumo ḽa shango,
Vhoṱhe vho ṱanganedza Pentekoste yavho,
Vho lovhedzwa Dzinani ḽa Yesu;
Huno vha khou amba zwino, kule na ho
aṱamaho,

Maanḓa Awe a kha ḓi vha a fanaho,
Ndo takala nga maanḓa uri ndi nga ri ndi
muṅwe wavho.

Naa a no ngo takala? Ee, muṋe wanga. U tou vha muṅwe
wavho. Ndi zwenezwo.
84 Ndi a elelwa ndi tshi tshimbila u tsa fhasi Memphis, uyo
muṱuku, mukegulu wa murema na ṱhoho yawe yo sendamela
henefho. A ri, “Ndi matsheloni avhuḓi, mufunzi.”

Nda ri, “No zwi ḓivha hani uri ndi mufunzi?”

A ri, “Murena vho mbudza, ‘Wawe mufunzi u khou ḓa nga
tshiṱaraṱa, o ambara muṅwadzi, o fara suthukheisi.’” A ri, “Ndo
zwi ḓivha uri ndi vhone musi ndi tshi vha vhona vha tshi khou
ḓa.” Ni a vhona? Oo, o vha a muṅwe wavho. Ndi zwone! Oo,
Mudzimu ndi wavhuḓi hani!
85 Zwino ndi a tenda tshiṅwe tshithu…[Mukomana Branham
u vhala notsi ye a fhiwa—Mudz.] “Musidzana muṱuku we na mu
rabelela nga—nga, madekwana a Swondaha, u bva Bedford, hu
pfi o lovha. Hezwi zwi nga si…Ndi khou humbela vha vhe na
thabelo.” Musidzana muṱuku we a vha…vho mu rabelela hafha
madekwana a Swondaha, u bva Bedford, “o—o lovha,” vha ralo.
Kha ri vhe na thabelo:
86 Murena Yesu, ndi a rabela uri nga iṅwe nḓila, nga iṅwe nḓila,
Murena, tendela thabelo dzashu dzi swike u itela uyo ṅwana. Ri
kumedza hoyu muṱuku kha Iwe, Khotsi ashu Mudzimu. Huno
ri humbulela avho vhathu vhe vha vha vha fhano nahone vha
tshi khou rabela na u humbela thabelo u itela uyo musidzana
muṱuku. O Khotsi Mudzimu, ndi humbela hezwo—hezwo uri
hoyu muvhigo u songo vha nga u ralo, Khotsi; a ri ḓivhi,
fhedzi ndi rabela uri U ḓo vha na khathutshelo nahone wa
ṋea maanḓa nahone wa tendela muṱuku a tshi vuswa huno a
tshila u itela vhugala ha Mudzimu. Nga Dzina ḽa Yesu Kristo
ri a zwi humbela. Amen. Ngavhe Murena Yesu a tshi engedza
phaṱhutshedzo Dzawe.
87 Zwino, tshivhidzo. Zwino, dzina ḽa tshivhidzo ḽi ṱaluswa
na nzulele ya mvumbo yatsho. Naa no dzhiela nzhele Simirina
zwi amba “u kalakata”? Huno na limuwa tshivhidzo tshiṅwe
na tshiṅwe zwino, uri dzina ḽa tshivhidzo ḽi na vhushaka na
mvumbo ya tshivhidzo. Ndi amba tshiṅwe tshithu hafha; fhedzi

ndi khwine ndi sa ralo, ngauri ni ḓo mpfisa zwiṅwe-vho. Ni
a vhona?
88 Dzina ḽaṋu ḽi ralo, na inwi-vho. Ni nga vha ni sa zwi ḓivhi,
fhedzi ḽi ralo. Oo, ee. Inwi ni ri zwino, “Ndi mbala mbalo.”
Hai, a si zwone. Musi Yakobo a tshi bebiwa vho mu ira Yakobo
zwine zwa vha “mufhuri;” fhedzi musi a tshi lwa na Muruṅwa,
Mudzimu a shandukisa dzina ḽawe u vha Isiraele, “mukololo.”
Naa izwo ndi zwone? Saulo o vha “Saulo wa Tashishi,” muthu
muvhi; fhedzi, musi a tshi ṱangana na Yesu, o mbo ḓi vhidzwa
“Paulo.” Dzina ḽa Simoni ho vha hu “Simoni”; fhedzi musi a
tshi ḓa kha Yesu, o mbo ḓi vhidzwa Petro, “tombo ḽiṱuku.” Oo,
ee, muṋe wanga. Ndi…Dzina ḽaṋu ḽi tshimbilelana na zwine na
vha zwone…Ḽi na ṱhuṱhuwedzo khulu khamvumbo yaṋu.
89 Huno hetshi tshivhidzo tsho vhidzwa u pfi Simirina ngauri
tsho vha tshi tshi khou fa. Simirina zwi amba “u kalakata.”
Nga maṅwe maipfi, mudzi wa u kalakata wo vha u tshi khou ḓa
nahone u tshi khou tsikeledza, tsho vha tshi nḓilani yatsho ya u
ya kha mara. Ndi ngazwo vha tshi ḓolisa mivhili nga, mara, ni a
vhona. Ho vha humara, mushonga, sa tshiḓolo. Mara i shumiswa
u—u ḓolisa zwitumbu musi vho no zwi omisa, na zwiṅwe. U
ṱaluswa na lufu, nahone tshivhidzo tsho vha tshi tshi khou fa.
90 Huno, oo, naa a ni koni u vhona, ṋamusi, khonani,
mutshimbilo muhulu wa Pentekostaḽa we wa vha na Vhutshilo
miṅwaha i si gathi yo fhiraho, naa a ni koni u vhona u tshi
ḓoliswa zwino ngamara? Ni a vhona? Tshiḓolo tshithihi tshe tsha
vha tshi kha hetshi tshivhidzo hafha tsho no ḓa fhasi nahone
tsha ḓolisa hetshi fhasi hafha; tshi tshi khou fa ngauri tshi
khou humela murahu kha zwa maitele a vhufunzi ha maimo, na
u bvula nguvho dzavho tshena, vhakhethwa. Vhathu vhaṱuku
vhe vha ima nnḓa henefho, na Muya Mukhethwa wa ngoho,
vha amba nga dzindimi, nahone vha vhonadza Mudzimu. Huno,
mukomana, vho vha vha na u fulufhedzea na, “wuḽu yoṱhe na u
lapfa ha dzharaṱa.” Vho—vho vha zwa vhukuma vha ngoho, no
vha ni tshi nga vha fulufhela huṅwe na huṅwe. Zwino a ni ḓivhi
uri ni fulufhele mini nahone ni fulufhele nnyi. Ni a vhona? Hu
na tshiṅwe tshithu tshe tsha itea. Tshiṅwe tshithu tsho itea. Ndi
mini? Vho ḓoliswa nga mara, ya u kalakata. I tshi khou takuwa.
Muṅwe…
91 Ndi mini tsho zwi vhangaho? Muṅwe o ḓa, ho vha na—
na tshivhidzo tsho vhidzwa, u thoma, ho vha Khoro Mbusi.
Huno zwenezwo vha vhidza Khuvhangano dza Mudzimu. Kha
Khuvhangano dza Mudzimu ha ḓa Tshivhidzo tsha Mudzimu.
U bva Tshivhidzoni tsha Mudzimu, zwenezwo vha thoma u
lavhelesa u mona, vha ri, “Ni Dzikhuvhangano.” Muṅwe a ri,
“Ni Tshivhidzo tsha Mudzimu.” Zwenezwo kha hezwo ha ḓa
Tshivhidzo tsha Pentekostaḽa ya Vhuthihi tsha Mudzimu, na
ḽiṅwe fhungo. Huno zwenezwo, tshithu tsha u thoma tshine na
wana, madzuloni a u ṱanganedza Tshedza nahone vha tshimbila

Khatsho, mulandu, vho no ḓi dzudzanya u swika vha si tsha kona
u ṱanganedza Tshedza.
92 Zwino, musi yone—yone ndovhedzo nga Dzina ḽa “Yesu
Kristo” yo ḓisiwa madzuloni a “Khotsi, Murwa, na Muya
Mukhethwa” kha Khuvhangano dza Mudzimu, vho vha vho no
ḓivhofha lune vha nga si tsha zwi shandukisa. Nahone vha a zwi
ḓivha uri ndi Ngoho! Ndi itela muṅwe na muṅwe wavho uri a
ntsumbedze uri a si zwone nga Bivhili. Ndi Ngoho lwo fhelelaho.
Fhedzi vha nga ita mini? Vha nga si zwi ite. Ni a vhona, vha do
vunḓa mulayo wavho, vha si zwi ite.
93 Zwenezwo vha Vhuthihi vho ita mini? Madzuloni a u Zwi
ṱanganedza na u bvela phanḓa, vha mbo vha vha u konḓisa:
“Mudzimu kha fhaṱutshedzwe lwa lini na lini! Ri na Tshedza,
huno vhoinwi a ni na. Ri vhone vho…” Vha ḓo ita mini? Vha
dzudzanya. Ni nga si dzudzanye Mudzimu. Mudzimu ha na
na tshivhumbeo, Bivhili i ralo. Hai, a hu na tsha fomaḽa nga
Mudzimu.
94 Zwino, zwenezwo Vhadzikhuvhangano vha lingedza u Mu
dzudzanya huno vha vha ita…tshavho…tshavho tsha—tsha—
tsha vhukuma Tshivhidzo. Huno zwenezwo vha Vhuthihi vha
bvelela, vha lingedza u dzudzanya havho, huno vha ri “vha na
Tshedza tshinzhi.” Ngauralo vha ḓo ita mini? Vho tshi bvisela
nnḓa nga vhutseḓa havho, nḓila ya u kalakata ye vha zwi
dzhena ngayo. Madzuloni a u zwi dzhena nga vhuroṅwane na
vhulenda, vho lingedza u rahela vhaṅwe nnḓa, u sa vha na
vhuṅwe vhushaka nae. Huno ndi zwone zwo zwi itaho. Yo swiela,
zwenezwo. Tshithu tsha u thoma tshine na ḓivha, hafha hu ḓa
muṅwe, vha wana hezwi, huno zwino vha fhambana. Muṅwe o
ri, “U khou ḓa nga bere tshena.” Muṅwe a ri, “U khou ḓa nga
gole ḽitshena. Mudzimu kha fhaṱutshedzwe, ndi ḓo ḓi thomela
dzangano ḽanga nga hafha.” Ni a vhona nga nḓila ine vha ita?
Zwi phaḓaladza mara—mara. Naa zwo ita mini? Zwo vhulaya
vhushaka.
95 Vhunzhi ha vhasadzi, vhanna, madekwana a ṋamusi, kha
Khuvhangano dza Mudzimu, vha nga takalela u ḓa vha
lovhedzwa nga Dzina ḽa Yesu Kristo, vha tshi ḓivha uri ndi
Ngoho yaMudzimu. Vha ḓo bviselwa nnḓa arali vha zwi ita.
96 Huno na vhanzhi Vhavhuthihi ha…Zwino, a thi wa
Vhuthihi. A thi tendi kha “vhuthihi” nga nḓila ine vha ita. A
thi tendi kha Yesu vhunga vha tshi ri, “Yesu”; hu na Vhoyesu
vhanzhi. Ndi Murena Yesu Kristo. Ndi zwone. Zwino, huno a
thi…tenda hezwo u fhambana na zwine vha ralo. Vha lovhedza
nga dzina ḽa Yesu, nga dzina ḽa Yesu u itelwa u vusuludzwa, izwo
“U lovhedzwa (u vusuludzwa) zwi ḓisa ngomu Kristo kha inwi u
itela ndovhedzo yaṋu ya maḓini.” A thi tendi hezwo. Ndi tenda
uri u kunakiswa zwi ḓa ngaMalofha a Yesu Kristo nga khaMuya
Mukhethwa. Ndi zwone. Ndovhedzo i tou vha fhedzi nyito ya nga

nnḓa kha mushumo wa nga ngomu wa u kunakiswa une wo no
itwa. Ni a vhona? Ngauralo, a thi tendelani na hezwo. Ndi zwone
hezwo, fhedzi ndi vharathu vhanga.
97 Musi ndi tshi thoma sa mureri wa Baphuthisi, vho ḓa kha
nṋe vha tshi ri, “Mukomana Branham, ni ḓe nga hafha, ro—ro—
ro Zwi wana nahone ro Zwi fara nga hafha.”
98 Nda ri, “A hu na na muthihi waṋu, ndi ima vhukati ha
zwigwada zwivhili huno nda ri, ‘Ri vharathu!’” A thi na ndavha
uri mini, a thi na ndavha arali muthu a tshi hanedza, hezwo a zwi
iti phambano na nthihi kha nṋe, u kha ḓi vhamurathuwanga.
99 Ndi na murathu ane a funa phai ya apuḽa; nṋe ndi funa ya
tsheri, fhedzi a thi khou ya u lwa nae. A nga ḽa phai yawe ya apuḽa
huno nṋe nda ḽa phai yanga ya tsheri. Huno nda vhea khirimu
ya kholomo nga nṱha ha yanga, arali a sa i ṱoḓi, mulandu, a
nga vha nayo. Ni a ḓivha uri mini…Ndi mini? Vha phumula
zwithu zwine vha vhea khayo, ni a ḓivha, “u bvisa luvhomba.”
Ndi a i takalela. Ndi khou aluwesa zwino u iḽa, fhedzi ndi…
Fhedzi ndi—ndi—ndi…Ndi zwine nda zwi takalela. Arali a sa
zwi takaleli, ha tei u i ḽa. Hezwo zwo luga, ndi ḓo ḽa yanga. Fhedzi
u kha ḓi vha murathu wanga! Ndi zwone.
100 Huno ndi—ndi takalela heyo, ndi takalela vhuḽedzani. Fhedzi
musi ri tshi tala mutalo sa hezwi, huno ra ri, “Hai, heyi ndi
dinomineisheni yashu,” huno a thi nga hovheleli nda khaḓana na
muthu a re nga tsini, huno nda ri, “Mudzimu a Fhaṱutshedzwe,
murathu!” Nṋe nṋe! Ndi zwine na zwi vhidza vhuṱama. Arali na
sa ralo, ni wanamudzi wa u kalakata u fana na vha Simirina vho
u wana murahu hafha, nahone ni vhanga tshithu tshithihi. Zwo
luga, ngauralo dzina ḽavho ho vha hu “u vhavha.”
101 Vhanikoḽatini vho dzulela u vha bvisela nnḓa u swika
Zwikhathi zwa Swiswi. Tshikhathi tsha Luther tsho ḓisa ḽiga
ḽa u thoma ḽa tshilidzi, Tshedza tshiṱuku tsha thoma u penya.
Zwenezwo ha tevhela nga murahu ha izwo, ha ḓa JohnWesley na
u khethefhadzwa, tsha penya zwinzhinyana. Huno zwenezwo ha
ḓa ndovhedzo yaMuyaMukhethwa naVhapentekostaḽa, vha tshi
vhuisa hafhu lutendo lwa vhokhotsi. Fhedzi a vho ngo kona u lu
dzudza nga iyo nḓila, zwenezwo vha tea u lu ita dzangano, huno
henefho vha thoma murahu kha Vhanikoḽatini hafhu. Kokotolo
zwe Bivhili ya ri vha ḓo ita.
102 Zwino, ndi tea u lavhelesa hafha kana ndi ḓo zwi wana…
zwi do dzhia tshifhinga tshinzhi. Kha ri ye kha ndima ya vhu2,
kana yone…iyo i ḓo vha ya 8, ndimana ya vhu9. Zwo luga,
zwino mutovholo, ndimana ya vhu9:

Ndi a ḓivha mishumo yau, na maṱhupho au,…
vhusiwana, (fhedzi iwe wo pfuma)…(Yawee, nṋe
nṋe!)…ndi…(Zwino U khou amba na Tshivhidzo
zwino, Tshivhidzo tsha vhukuma, hu si zwiṅwe; vha
vhenga iyo mishumo ya Vhanikoḽatini.)…Ndi a ḓivha

u soliwa nga avho vhane vha ri ndi Vhayuda, ngeno vha
si vhone, fhedzi ndi tshikolo tsha Saṱhane.

103 Zwino, vho vha vha tshi khou gungula. Vho vha vha na
vhusiwana vhuhulu. Vho…Vho vha vho dzhia zwoṱhe zwe vha
vha vha nazwo. Vho vha vho fhaṱa zwivhidzo zwavho zwiṱuku
nga hei nḓila, huno na uri vho vha vha tshigwada tshiṱuku,
vho vha vho vha rahela nnḓa, tshivhidzo tshihulu tsho ralo,
tsha tou vha bvisela nnḓa. Huno Ḽi ri, “Ndi a ḓivha. Ndi a zwi
ḓivha uri a ni athu ṱangana fhasi kha khuḓa, fhedzi ni ṱangana
kha phasedzhi, kana huṅwe na huṅwe hu ne na kona.” (Huno
ndo no vha kha mulindi we vha vha vha tshi ṱangana khawo;
vha ya fhasi mavuni nahone vha ṱangana, na zwithu henefho.)
“Ndi a ḓivha maṱhupho aṋu, nahone ndi a ḓivha khakhathi
dzaṋu, na zwi ngaho izwo, fhedzi no itwa vho pfumaho nga
kha ayo maṱhupho.” Yawee, nṋe nṋe! Mmbudzeni tshifhinga
tshiṅwe na tshiṅwe tshine maṱhupho a ḓa kha Tshivhidzo, a ya
Tshi khwaṱhisa. Tshifhinga tshoṱhe a khwaṱhisa Tshivhidzo, kha
maṱhupho. “Ndi ḓivha maṱhupho aṋu, fhedzi no pfuma.” Ndi
ngani? “No farelela kha Nṋe; no pfuma. Fhedzi maṱhupho aṋu
ha khou ni vhaisa.”
104 Zwino, one…Naa no zwi limuwa? Vhanikoḽatini vho vha
vho no ḓiwanela sinagogo zwino. Bivhili yo amba nga u ralo
hafha. Naa no zwi limuwa afha kha ndimana ya vhu9?

Hune…zwine…a vho ngo ralo, fhedzi sinagogo ya
Saṱhane.

105 Uh-huh, Tshivhidzo tsha vhukuma tsho vha tsho bviselwa
nnḓa. Vhanikoḽatini vho vha vho dzhia ndango, na vhone…vho
vha vho bvisela nnḓa vhathu vha naMuyaMukhethwa, ngauralo
vho—vho vha vha si na mushumo navho. Arali Simirina, ngei
Asia, vho ḓivha fhedzi uri hezwi zwithu…uri khare ya vha
vhulawa yo vha yo vha lindela, vho vha vha tshi ḓo vha vho
dzinginyisa. Ni a vhona? Zwino, nga maṅwe maipfi, ndi…musi
hovhu vhuporofita ho ṅwaliwa nahone ha rumelwa fhasi, huno
tshivhidzo tsha vhufara, huno vha vhona uri ndi vhone vhane
vha khou ya u ambara khare ya vhavhulawa, mulandu, vho vha
vha tshi ḓo…mulandu, zwo vha zwi tshi ḓo vha tshuwisa u
isa lufuni. Vho vha vha tshi khou lavhelesana nazwo tshifhinga
tshiṅwe na tshiṅwe. A zwo ngo ḓa nga tshikhathi tshavho.
Zwenezwo khamusi vhaṅwe vhavho vha ri, “Zwo ralo, ni a
ḓivha—ni a ḓivha, ndi a ni vhudza, uyo muporofita o vha o
khakha. Yohane o vha o khakha, o—o…ngauri a zwo ngo itea
kha riṋe hafha Simirina.” Mulandu, zwo vha zwi zwa phanḓa ha
miṅwaha ya maḓana. Ni a vhona? Fhedzi musi Mudzimu a tshi
amba tshiṅwe tshithu, zwo ḓo tea u vuledzea.
106 Ndi hone hafho hune ra vhea lutendo lwashu, henefho kha
Ipfi ḽa Mudzimu. Mudzimu u vhulunga pfulufhedziso iṅwe na
iṅwe. Hu si na ndavha…Ni nga elekanya uri zwi fanela u itea

hafha, fhedzi khaṅwe hetsho a si tshifhinga tsha Mudzimu uri
zwi iteye. “Fhedzi Ipfi Ḽanga a ḽi nga vhuyi kha Nṋe fhedzi,
fhedzi Ḽi ḓo vuledza izwo zwe Ḽa rumelwa zwone.” Mudzimu u
ḓo dzulela u hulisa Ipfi Ḽawe, huno nga tshifhinga Tshaḽo Ḽone-
ḽine Ḽi ḓo aṋwa.
107 Ngauralo havha vhathu vho vha vha vhone, tshivhidzo tsha u
thoma, fhedzi kha itsho tshivhidzo ho vha hu mvumbo ine ya ḓo
bva kha tshivhidzo tsha Simirina ngamurahu. Zwino, zwenezwo
vho vha vha tshi tea u ambara khare ya vhavhulawa, vhunzhi
havho vho vha vha tshi tea u vhulawa.
108 Zwino kha ri dzhie yone—yone ndimana ya vhu10, vhunga ri
tshi vhala hezwi:

U songo ofha na tshithihi tsha hezwi zwithu (sinagogo
ya Saṱhane) ine ya ḓo u tambudza: vhona, diabolo u ḓo
posa…iwe khothoni, uri u lingwe; na uri u ḓo vha na
maṱhupho maḓuvha a fumi: iwe i vha a fulufhedzeaho u
swika lufuni, huno ndi ḓo u fha khare ya vhutshilo.

109 Yawee, nṋe nṋe! Vho vhudzwa uri vha songo ofha musi vha
tshi vhidzelwa u fela havho—havho vhurereli. Zwino Khaladzi
Wood, huṅwe na huṅwe hune na vha hone, ndi a kholwa hezwi
zwi ḓo ni thusa. Khaladzi Wood o vha a tshi khou mbudza ḽiṅwe
ḓuvha, o vha a tshi kundelwa u pfesesa uri ndi ngani vhaṅwe vha
tshi vhofhololwa vhaṅwe vha si ralo. Tshiṅwe tshifhinga ni tea
u ḓivha…Mudzimu o vhudza havha vhathu, “Zwino, ni songo
ofha kha hezwo, ngauri Saṱhane u khou ya u ni posa henefho,
ngauri hei nzulele ya Vhanikoḽatini ine yo ḓa nahone ya rahela
nnḓa, ngauri Ndi khou u ni tendela na fela ndivho Yanga. Fhedzi
ndi ḓo ni fha khare ya Vhutshilo nga iḽo ḓuvha.” Ngauralo ni
songo…
110 Zwino lavhelesani, O ri…Zwino, arali na limuwa musi ri
tshi vhala hafha kha ndimana ya vhu10. Irani ndi I vhale hafhu:

U songo ofha na tshithihi tsha izwo zwithu zwine
wa ḓo tambula: vhonani, diabolo u ḓo posa vhaṅwe
vha vhoinwi dzhele, uri ni lingwe; nahone ni ḓo vha
na maṱhupho maḓuvha a fumi: fhedzi iwe i vha a
fulufhedzeaho u swika…(Naa no limuwa uri a zwo ngo
ralo u swika? Hu si u swika lufuni, fhedzi “kha” lufu. Ni
a zwi wana?)…ivha a fulufhedzeaho kha lufu,…(Ni a
vhona? Huno vha ralo.)

111 Zwino A ri, Saṱhane…Naa no limuwa uri o vha A—o vha
A ene o ṱaluswaho sa muiti wazwo? Zwino, heyi sinagogo ya
Saṱhane yo vha i “Vhanikoḽatini.” Ri a zwi ḓivha hezwo. A zwo
ngo ralo? Zwenezwo ho vha hu dzangano, vhutshifhe he ha vha
hu khou takuwa hune ha ḓo ita uri havha vhathu vha tambule,
hune ha ḓo ita uri havha vhathu vha tambule, nahone vho vha
vha tshi tea u fulufhedzea kha Mafhungo-maḓifha u swika kha
lufu. Naa no dzhiela nzhele kha vhuṱambo ha mbingano? hu si

u swika lufu lu tshi ri fhandekanya, fhedzi “kha lufu lu tshi ri
fhandekana.” Ni a vhona? Zwino, kha na u swika zwo fhambana.
Zwino, vho vha vha tshi tea u fulufhedzea kha Kristo kha lufu.
“Iyani phanḓa nazwo kha lufu nazwo. Ni songo ofha, ngauri ndi
ḓo ni ṋea khare.”
112 Zwino hezwi “maḓuvha a fumi” ane vha amba ngao hafha,
maḓuvha a fumi. Ḓuvha kha Bivhili ḽi imela ṅwaha. Huno
zwenezwo maḓuvha a fumi o vha a “miṅwaha ya fumi”
ya u vhusa ha D-i-o-c-l-e-a-t-i-o-n, Diocletian. Diocletian.
Diocletian, ndi iyo mmbi ye ya vhusa mafheleloni…Zwo ralo,
hu na mmbi nnzhi dzo vhusaho nga Tshikhathi tsha Tshivhidzo
tsha Efesa. Huno Nero, ndi a tenda, yo vha i yone. Huno hei
Diocletian hafha ndi yone ya u fhedza ye ya vhusa, kha miṅwaha
ya fumi, nahone o vha a mutovholi o shululesaho malofha kha
vhoṱhe. O tou ima na hetshi tshigwada tshe—tshe vha ponda
Vhakriste, nahone a vha vhulaya, vho vha fhisa, vho—vho ita
tshiṅwe na tshiṅwe, nahone ho vha hu miṅwaha ya mutovho wa
u shululeswa ha malofha. Huno nga hetshi tshifhinga u vhusa
hawe ho vha hu u bva 302 u swika 312. Vho fhedza Tshikhathi
tsha Simirina, nga u dzhena ha Constantine. Huno o dzhena
nga 312, Constantine o ralo. Ayo o vha a maḓuvha a fumi a
maṱhupho. Huno zwo thoma nga Nero huno zwa guma nga
Diocletian. Huno u thoma ha Nero, ho vha nga A.D. 64 musi Nero
a tshi dzhia khuluṋoni.
113 Zwino, ndimana ya vhu11 ndi pfulufhedziso. Zwino ri ḓo vha
na hezwi phanḓa ha musi ri tshi vala:

Uyo a re na nḓevhe, irani a pfe zweMuya wa amba kha
zwivhidzo;Uyo ane a kunda ha nga vhaiswi nga lufu lwa
vhuvhili.

114 Zwino, ndi khou tea u amba tshiṅwe tshithu hafha, uri
ndi kone u…Arali nda zwi humbula, mbilu yanga, huno ni
songo zwi amba, zwenezwo ndi mudziatshimbevha. Ni a vhona?
Ndi khou ṱoḓa ni tshi limuwa tshiṅwe tshithu hafha kha
holwu Luṅwalo, huno ndi elekanya uri ho vha hu iṅwe ya dzi
phazele khulu kha nṋe lwa tshifhinga tshilapfu u swika ndi
tshi wanulusa. Zwino kha ri hezwo nga vhuroṅwane, zwino. Ni
a vhona?

Uyo a re na nḓevhe…(Nga maṅwe maipfi, “a na
nḓevhe ya u pfa”; ni a vhona, ndi “u vulea kha
Muya.”) …irani a pfe zwine Muya wa amba kha
zwivhidzo;…
Zwino vhonani, hezwi ndi zwithu zwithihi, hoyu mutovholo

na tshiṅwe na tshiṅwe tsha ḓa. Tshipiḓa tshiṅwe na tshiṅwe
tshatsho tsha pfukela kha tshivhidzo tshiṅwe na tshiṅwe. Zwone
zwivhidzo.

…Muya u ri kha zwivhidzo;Uyo ane a kunda…(Kha
itsho tshivhidzo? Efesa? Ee. Zwo luga. Simirina? Ee,

vhoṱhe.) …Uyo ane a kunda kha zwivhidzo zwoṱhe a
nga si vhaiswe nga lufu lwa vhuvhili.

115 Ene kha tshivhidzo tsha Laodokiea u kunda mini? U
kunda Vhanikoḽatini, u kunda zwithu zwa shango, u kunda
hedzi dinomineisheni, u kunda vhutshifhe, u kunda tshiṅwe na
tshiṅwe tsha shango huno a tshi bvisa, nahone a funaKristo. A ni
nga vhaisiwi nga lufu lwa vhuvhili. Ndi ngani? U na Vhutshilo
Vhu Sa Fheli. Vhutshilo Vhu Sa Fheli vhu nga si fe. Yesu o ri,
“Uyo ane a pfa u bva kha Nṋe u na Vhutshilo Vhu Sa Fheli, a nga
si vhuye a fa. Ndi ḓomu vusa nga ḓuvha ḽa u fhedza.”
116 Zwino, zwino, hu na…Zwino, ni khou ya u…Vhanzhi vha
khou ya u hanedzana na hezwi, fhedzi ndi khou ṱoḓa ni tshi
humbula nga maanḓa zwino phanḓa ha musi ni tshi dzhia tsheo.
Ni a vhona? Ndi khou ya u amba tshiṅwe tshithu zwino:
117 Ndi ngazwo ndi sa tendi uri hu na hele ya U Ya Nga Hu Sa
Fheli. Hu nga si vhe na hele ya U Ya Nga Hu Sa Fheli. Ngauri
arali ho vhuya ha vha na hele yaUYaNgaHuSaFheli, zwenezwo
hele ya U Ya Nga Hu Sa Fheli yo dzulela u vha hone, ngauri
U Ya Nga Hu Sa Fheli…Hu na tshivhumbeo tshithihi fhedzi
tsha Vhutshilo Vhu Sa Fheli, huno ndi zwine roṱhe ra khou ṱoḓa
zwone. Huno arali ni tshi khou ya u swa lwa lini na lini na U Ya
nga Hu Sa Fheli, zwenezwo ni ḓo tea u vha na Vhutshilo Vhu Sa
Fheli ni tshi khou swa, zwenezwo hu ḓo vha hu Mudzimu a tshi
khou swa. Ni nga si vhe na hele ya U Ya Nga Hu Sa Fheli, huno
Bivhili i amba hezwo zwi khagala “hele yo tou sikwa.”Huno arali
yo tou sikwa, zwenezwo a si ya U Ya Nga Hu Sa Fheli. Tshiṅwe
na tshiṅwe tsha U Ya Nga Hu Sa Fheli a tsho vhuya tsha sikwa;
tsho dzulela u vha hone, ndi UYaNgaHuSa Fheli. HunoBivhili i
ri “Hele yo sikelwa diabolo na vharuṅwa vhawe.” Hele yo sikwa,
a si ya U Ya Nga Hu Sa Fheli. Huno a thi tendi uri muthu u ḓo
tambudzwa lwa U Ya Nga Hu Sa Fheli.
118 Ndi tenda uri Bivhili i amba zwi khagala hafha, uri, “Uyo ane
a kunda a nga si vhaiswe nga lufu lwa vhuvhili.” Zwino “lufu.”
Ḽone ipfi lufu ḽi bva kha…ndi hezwi, ndi “phandekanyo.”
Zwino, musi ro fhandekanywa na Mudzimu, kha tshivhi, ro
no fa kale; Bivhili i ralo. Ro fhandekanywa kha Mudzimu, ro
tumulwa, ro fa zwivhini na u pfuka; ri vha tsinda kha Mudzimu
na kha lupfumoLwawe. Huno zwenezwomusi ri tshi ṱanganedza
Mudzimu nahone ra vha na Vhutshilo Vhu Sa Fheli, ri vhana
Vhawe na u vha tshipiḓa Tshawe.
119 Mutukana wanga muṱuku hafhaḽa, Yosefa, ndi tshipiḓa
tshanga, hu si na ndavha uri mini…u ḓo dzulela u ralo. O…
ndi nga…Anga vha a si na…Arali ndo vha ndi munnamuhulu
o pfumaho huno a na ifa ḽinzhi, a nga, a vha na ifa ḽa tshiṅwe na
tshiṅwe; fhedzi naho zwo ralo u kha ḓi vha murwa, ndi tshipiḓa
tshanga. Zwa vhukuma, ndi tshipiḓa tshanga. Zwino, ndi nga
si mu landule u fana na musi ndi nga si ḓi landule, ngauri ndi

tshipiḓa tshanga. Ndingo dza malofha dzi ḓo sumbedza uri ndi
wanga. Ni a vhona?
120 Huno ndingo dza Malofha dzi sumbedza uri ni wa Mudzimu
kana hai. Ni a vhona? Ni vhana vha Mudzimu nahone ni na
Vhutshilo Vhu Sa Fheli. Fhedzi muya une wa tshinya, uyomuya
u ḓo fhandekanywa. Naa izwo ndi zwone? Zwenezwo a u tsha
ḓo vha hone. Zwino lavhelesani. Tshiṅwe na tshiṅwe tshi re na
mathomo tshi namagumo, ngauri tshiṅwe na tshiṅwe tshine tsha
vha na mathomo ndi tsiko. Fhedzi Mudzimu ha ngo sikiwa, O
dzulela u vha Mudzimu. A hu na fhethu he A sikiwa. Huno nḓila
i yoṱhe ine ri nga vhuya ra vha na Vhutshilo Vhu Sa Fheli ndi
u vha tshipiḓa tsha tsiko. Vhugala! Oo, arali vha tshi nga Zwi
vhona! Ni a vhona zwine Muya Mukhethwa a ni itela zwone?
Ndi Muya Mukhethwa, Musiki Ene-muṋe, Mudzimu Khotsi kha
tshivhumbeo tsha Muya, a vhidza “Muya Mukhethwa” ngauri
Zwo vha zwi kha muvhili u no vhidzwa Yesu, Murwa Wawe; we
A sika Yesu, muvhili, ndi ngazwo Wo tea u fa. Mudzimu o dzula
kha heyi ṋama yamuthu, huno sele yamalofha ya tumulwa, huno
Vhutshilo u bva kha sele yamalofha ha vhuyamurahu.
121 Ndi ngazwo uyo muloshi wa kale kha Testamennde ya Kale
i nga si ṱuwe…o ṱuwa a na mulandu muthihi we a ḓa a nawo.
Fhedzi kha Testamennde Ntswa, a ri kha Vhahevheru, uri, “Musi
muloshi o no ṱanzwiwa ha tshe na luvalo lwa tshivhi.”
122 Zwino, Testamennde ya Kale; vho ḓisa ngwana, a i vhea
fhasi, a vhea zwanḓa zwawe khayo, muloshi; tshifhe a tumula
mukulo, a pfa u shuluwa ha malofha, nahone a pfa u raha-
raha hayo. Huno ya fa, huno a pfa muvhili muṱuku wayo u tshi
oma, huno ha vha u fa hayo. O zwi ḓivha uri ho vha hu tshi
tea u vha ene; ngwana yo dzhia vhuimo hawe. Tshifhe a dzhia
malofha, a vhea kha aḽiṱare huno—huno vhutsi ha ya nṱha, huno
ho vha hu thabelo ya u hangwela u itela mul-…[A hu na tshithu
kha theiphi—Mudz.]…huno uho vhutshilo ha tshipuka ho vha
hu nga si kone u vhuya murahu kha muthu huno ha dzula na
muya wa muthu, ngauri ndi muya wa tshipuka. Vhutshilo ha
tshipuka na vhutshilo ha muthu, zwo vha zwi nga si ṱangane.
Fhedzi ndi…Ndi ngazwo o ṱuwa a na lutamo luthihi lwa u
ita tshivhi, tshithu tshithihi. O ḓela u ita vhupongwe, huno
a ṋekedza tshiṱhavhelo tshawe, huno a humela murahu a na
tshithu tshithihi tshanḓani tshawe. Ndi zwone.
123 Fhedzi hafha musi muloshi…Oo, Tshivhidzo tsha
Mudzimu, ni songo kundelwa u wana hezwi! Muloshi, we a
vhuya a tshimbila kha Murwa wa Mudzimu huno nga lutendo a
vhea zwanḓa zwawe Khae (Yawee, nṋe nṋe!), na lavhelesa hafha
kha tshifhaṱuwo Tshawe na tshilangwa tsho nembelela kha
tshifhaṱuwo Tshawe, Malofha a tshi khou elela na tshifhaṱuwo
Tshawe, na pfa vhuṱungu ha “Mudzimu Wanga! Mudzimu
Wanga! Ndi ngani wo Nṱutshela?” Oo, murathu, musi ni tshi

vhona mutengo we wa ni fela, nahone uri Ho vha hu Nnyi,
Emanuwele, Mudzimu a tshi khou fa vhuimoni haṋu.
124 Zwenezwo hu itea mini? Muloshi zwenezwo, musi iyo sele ya
Malofha yo tumulwa kha Murwa wa Mudzimu…Ndi mini zwo
itaho iyo sele ya malofha?
125 Naa ni mini? Ni sele ṱhukhu nthihi ine ya bva kha khotsi aṋu.
Tsha tshisadzi a tshi na vhutshilo. Wa—wa tshisadzi u bveledza
gumba fhedzi; tshihwali, ndi wa u—u—u hwala mbeu. Fhedzi
malofha a bva kha wa munna, ndi ngazwo ene—ene ṅwana a tshi
dzhia dzina ḽa khotsi. Huno zwenezwo, fhedzi, musadzi a tshi
mala munna, u dzhia dzina ḽawe, u itela vhana; u vha tshialameli
tsha ṅwana ane a ḓo bebela munna. Fhedzi vhunga ndo amba:
phambo i nga vhetshela gumba, fhedzi arali yo vha i sa athu vha
na gukulume, a ḽi nga thothonyi.
126 Ndi, ndo ri, ndi ngazwo ri na zwinzhi zwa kale, zwi
rotholaho, zwivhidzo zwa fomaḽa ṋamusi. Vho vha na hoyu
muhumbulo wa Vhanikoḽatini, vha na zwiṱaha zwinzhi-zwinzhi
zwo ḓala nga makumba o sinaho, nahone a zwi nga vhuyi zwa
thothonya ngauri a vha na…Ni nga ita tshiṅwe na tshiṅwe
khavho (u vha vhidza mabishopho, madikoni, na tshiṅwe na
tshiṅwe), vha nga si vhuye vha tenda kha zwiga zwi tshi tevhela
mutendi, ngauri a vho ngo vha naMufarisi, Yesu Kristo. Arali na
vhuya na nonela na uyoMufarisi ngamaanḓa aMudzimu…
127 Musi iyo sele ya Malofha i tshi tumuwa henefho Khaḽivari,
huno uho Vhutshilo ho vha hu henefho, Jehovah muṱuku…Oo,
zwi tea u vha zwi tshi nyanyula!
128 Ni a ḓivha, muṅwe na muṅwe u khou ṱoḓa tshiga. Naa a vha
khou ralo? Muṅwe na muṅwe u ri, “Oo, ntsumbedzeni tshiga.”
Vhayuda vha ri, “Ntsumbedzeni tshiga.”
129 Irani ndi ni fhe tshiga. Mudzimu o ni fha tshiga tshiṅwe
tshifhinga. Vho humbela tshiga. Vhaisiraele vho humbela tshiga.
O vhudza muporofita, “Ndi ḓo vha fha tshiga tsha lini na lini:
tshipofu tshi ḓo beba. Tshipofu tshi ḓo ḓihwala nahone tshi ḓo
ḓisaMurwa.” (Amen.) “U ḓo vhidzwa Immanuele, ‘Mudzimu a na
riṋe.’” Tshiga tshihulwanesa tshe tsha vhuya tsha ṋewa.
130 Musi Mudzimu, Musiki wa maṱaḓulu na ḽifhasi, a tshi ita
sisteme ya soḽa. Huno a ima henefhaḽa Thavhani ya Palomar
huno a lavhelesa ngei seli nga kha tshikoupu, huno ni nga vhona
miṅwaha ya maḓana a miḽioni dza fumi dza tshedza kha ḽinnḓa.
Vhuisani hezwo kha dzimaela, huno phanḓa ha hezwo hu kha ḓi
vha na ṅwedzi, na ṋaledzi, na mashango, huno O zwi ita zwoṱhe
hezwo. O tou dzi vhudzedza kha tshanḓa tshawe nga u ralo. Ee!
131 Huno u ḽa Musiki muhulu a vha Mutshidzi wanga. A ḓa fhasi
kha sele ṱhukhu ya Malofha, hu si nga kha muthu, fhedzi ha ḓa
tshipofu nga kha musadzi; huno a dzhia heyi phoḽene ṱhukhu u
bva khamusadzi, nahone a Ḓivhumbela nnḓu huno a dzula khae.
Oo, zwi—zwi—zwi tea u vha zwi tshi kwama! Jehova! Jehova, kha

tshika ya manyoro kha tshitumba, a tshi khou lila. Yehova, kha
danga ḽa maṱanga. Itsho ndi tshiga tsha lini na lini, vhaṅwe vha
havha vhathu vho omaho ṱhoho! Yehova, Mudzimu, Lushie lu
lilaho (Haḽeḽuya!) kha tshitumba tshi nukhaho. Huno ri elekanya
uri ri muṅwe muthu, na imisa na ningo yaṋu; i ḓo na, i ḓo
ni kumba; huno na elekanya uri ni muṅwe muthu-vho. Huno
Yehova o dzula kha tshitumba, nga kha—kha thulwi ya manyoro,
a tshi khou lila sa…ṅwana muṱuku muṅwe na muṅwe. Zwi tea
u vha zwi tshi nyanyula! Itsho ndi tshiga. Mudzimu o ri, “Ndi ḓo
ni fha tshiga tsha lini na lini.” Ndi tshiga tsha vhukuma. Yehova,
a tshi khou tamba sa mutukana. Yehova! Yehova, a tshi khou
shuma kha feme, a tshi saha matanda sa muvhaḓi. Haḽeḽuya!
Nṋe nṋe, yawee, nṋe nṋe! Jehova, a tshi khou ṱanzwa milenzhe
ya murei. “Ndi ḓo ni fha tshiga.”
132 “Yawee, fhedzi ri tea u vha namufunzi, ni a divha, na nguvho
dzothe na dzikhodo, na kholara, na…”Ni a vhona? Oo!
133 “Ndi do ni fha tshiga tsha lini na lini.” Jehova, o ima khoroni
ya mudi na mare kha Tshifhatuwo tshawe. Jehova, o bvulwa
a vha fhedzi, kha muvhili, vhukati ha maṱadulu na ḽifhasi. O
nyadza ṱhoni dza tshifhambano. Ro vha na tshifanyiso Tshawe
henefho na ṅwenda muṱuku wo kanyelwa Khae; a hu na zwiṅwe
ndi muvhaḓi o itaho izwo. VhoMu bvula a sala o tou tha, vha Mu
shonisa! Oo, itsho tshigwada tsha vhadzia muhoyo musi awara
i tshi swika! Heḽi ndi ḓuvha ḽa muthu, ḓuvha ḽa Murena ḽi khou
ḓa. Jehova! Jehova, a tshi khou fa, ee, a hu na tsho bvelelaho.
Jehova, a tshi khou rabela, a hu na tsho bvelelaho. Hmm. Ndi
zwone. Zwi tea u vha zwi tshi kwama!Ndi tshiga tsha lini na lini.
Ndi tshone tshiga tshine vhathu vhoṱhe vha ḓo ḓivha. Zwenezwo
A fa, Jehova a fa. Zwenezwo ḽifhasi ḽa thoma u dzinginea. Yawee,
nṋe nṋe!
134 Zwenezwo A vuwa vhafuni huno a gonyela Nṱha. Jehova,
a tshi khou vhuya nga tshivhumbeo tsha Muya Mukhethwa
u tshila kha Tshivhidzo Tshawe, vhukati ha vhathu Vhawe.
Vhugala! Jehova, a tshi khou tshimbila fhasi nga kha tshivhidzo,
a tshi ṱalukanya ngelekanyo dzamuhumbulo. Jehova, a tshi khou
fhodza vhalwadze. Jehova, a tshi khou amba nga kha meme u
swikamuthu a si tshe na ndaulo ya enemune. Jehova, a tshi khou
vhuyamurahu nga kha Tshikhuwa na u tshi talutshedza. Ni khou
toda tshiga? Amen!Uyo Jehova o ḓa fhasi kha phombwe, a i vusa,
hune a vha wa—a vha wa fhasi nga maanda u swika mmbwa dzi
nga si mu sedze, huno a mu tanzwa a tshena sa mahada nahone
a mu fha mbilu yo tambaho sa dzuvha. Yawee, nne nn! Jehova,
a tshi dzhia tshidakwa tsho eḓela henefho muedzeni na thunzi
dzo ḓadza mulomo wawe, huno a mu ita uri a funze Mafhungo-
maḓifha…?…Malofha a YesoKristo a tshi khou ri ṱanzwa!
135 Musi O vha a kha ḽifhasi, O ya kha ḓorobo ya fhasisa ye ya
vha i hone, na kha vhathu vha fhasisa vhe vha vha vha hone,
huno vha Mu ṋea dzina ḽa fhasisa. Ndi zwone. Vho Mu fara

lwa nga nḓila i si yavhuḓi, nahone vha mu vhidza nga dzina ḽo
vhifhesaho ḽine ḽi nga vhidzwa, “Belesebulu,” diabolo. Ḽa fhasisa
ḽine vha nga Mu fha, muthu a Mu fha.
136 Fhedzi Mudzimu a Mu vusa, huno a Mu fha Khuluṋoni ya
nṱhesa u swika A tshi tea u kwatama u ri a vhone Ṱaḓulu. Amen!
Vhugala! Nahone a Mu fha Dzina ḽi re nṱha ha madzina oṱhe ane
a bulwa Ṱaḓulu na kha ḽifhasi, huno muṱa woṱhe ngei Ṱaḓulu
na kha ḽifhasi u vhidzwa nga Ḽawe. Ndi zwe muthu a humbula
nga Hae; ndi zwe Mudzimu a humbula nga Hae. O Mudzimu,
irai mihumbulo yanga i fane na Yau, Khotsi. Ee, muṋe wanga. O
Dzina ḽavhuḓi!
137 Zwino, “Uyo ane a tenda kha Nṋe u na Vhutshilo Vhu Sa
Fheli.” Zwino, arali hu na tshivhumbeo tshithihi tsha Vhutshilo
Vhu Sa Fheli, huno ni tshi vhu wana nahone ri khou vhu ṱoda
ngaYesoKristo, uho ndi Vhutshilo haMudzimu. Zwenezwomusi
iyo sele ya Malofha yo kwashekana kha Murwa wa Mudzimu,
Zwino uyo Jehovamuṱukuwe a vha o valelwa nga ngomuha hoyu
Muthu a no vhidzwa Yesu (musi Khae ho dzula u khunyelela ha
Vhumudzimu lwa tshivhili), huno zwino musi ri tshi ṱanganedza
hayoMalofha u itela u hangwelwa zwivhi, uyo Muya we wa vha
u si kha muthu fhedzi, fhedzi kha Mudzimu…Vhugala! Yone
Bivhili i ri, “One Malofha a Mudzimu.”
138 Munwemuthu o ri, “Ni a elelwa, O…Ni songo amba tshithu
nga Vhayuda, ngauri O vha a Muyuda.” O vha a si Muyuda. O
vha a si Muyuda kana Wannḓa, O vha a Mudzimu. Ndi zwone.
O vha a Malofha o sikwaho a Mudzimu. Mudzimu o zwi ita
zwa tshipentshela. O vha A Awe, huno nga kha hayo Malofha
o sikwaho ro A ṱanganedza sa khangwelo yashu ngauri O ri
fela kha lwone lufu a tshi itela riṋe. Iyo sele ya Malofha yo
kwashekana, u vhofholola uyo Muya Mukhethwa uri u vhuye
murahu kha riṋe, huno zwino ri vharwa na vhananyana vha
Mudzimu nga kha mabebo a Muya. Zwenezwo Vhutshilo he ha
vha hu Mudzimu, vhune a vhu ngo vha na mathomo kana hu ḓo
vha na magumo, ndi hanga na inwi nga tshilidzi tsha Mudzimu
kha Yeso Kristo. Khezwo-ha.
139 Zwino, “hele,” ri ḓo humela kha izwo hu si kale. Ndi a ni
vhudza uri—uri zwi nga si vhe…Ndi a tenda kha hele i fhisaho.
Ee, muṋe wanga, Bivhili yo amba ngauralo, ṋando ya mulilo.
Zwino, fhedzi iyo i nga si vhe ya lini-…i nga si vhe ya U Ya
Nga Hu Sa Fheli. Zwi nga vha…Bivhili a yo ngo vhuya ya ri
ndi ya U Ya Nga Hu Sa Fheli, Yo ri ya “lini na lini” hele. A i
ambi ipfi U Ya Nga Hu Sa Fheli, i ri “lini na lini” hele. Zwino, yo
lugiselwa diabolo na vharuṅwa vhawe; hele ya lini na lini, hu si
yaUYaNgaHu Sa Fheli. Zwino, ngamurahu…Uyomuya u nga
shengedzwa henefho nga nṱhani ha mishumo yawo lwamiṅwaha
ya miḽioni dza fumi, kha zwine nda ḓivha. A tho ngo ḓivha zwine
lini na lini zwi nga vha phanḓa ha Mudzimu. Zwi nga vha lwa
minetemiṱanu, zwi nga vhamiṅwaha yamiḽioni, zwi nga vha lwa

miṅwaha ya miḽioni dza fumi, fhedzi hu ḓo ḓa tshifhinga tshine
muya wa ḓo guma u vha hone.
140 Hafha ndi zwine Bivhili ya amba, ni a vhona. Ni a vhona:

…Uyo ane a kunda ha nga vhaisiwi nga lufu lwa
vhuvhili.

141 Lufu lwa u thoma ndi u fhandekanywa kha vhafuṅwa
vhashu. Ri ya Vhuhoneni ha Mudzimu, u si tsha bva kha
Vhuhone Hawe. Ni a vhona? Zwino, arali hu na lufu lwa
vhuvhili, zwenezwo lu ḓo tea u vha lufu lwa muya. Huno
zwenezwo uyo ane a kunda shango, kana zwithu zwa shango,
u na Vhutshilo Vhu Sa Fheli nahone ha nga kwamiwi nga lufu
lwa vhuvhili. Khezwo-ha, Vhutshilo Vhu Sa Fheli. Fhedzi ene—
ene muitazwivhi…Bivhili yo ri, “Musadzi a no tshila nga u
ḓiphina o fa naho a tshi kha ḓi tshila.” Ndi zwone? “Wone muya
u ne wa tshinya, u do fa zwa vhukuma.” Naa u fa ndi mini? Yo
fhelelaho “phandekano,” “a hu tshe na.” Ni a vhona?Zwino, ndi
u tumulwa, ndi zwone. Ndi u tumulwa, a hu tshe na zwiṅwe
khazwo. Zwi ḓo dzhia tshifhinga tshi ngafhani u bvisa izwo? Zwi
ḓo tsa nga nḓila nthihi ye zwa dzhena ngayo, nahone hu ḓo swika
fhethu hune a hu nga vhi na tshithu tsho salaho khatsho. Tshi ḓo
tou humela murahu kha zwine tsho itwa ngazwo.
142 Ri nga dzhia sele, ra kwashekanya sele u vha sele nthihi, u
vha iṅwe sele, u swika ni tshi ḓo tsa fhasi kha sele ya u thoma;
kwashekanyani kha iyo sele, zwenezwo ni vha na khemisiṱiri ya
malofha; ni ḓa kha khemisiṱiri dzo fhambanaho dza malofha,
zwenezwo ni ḓa fhasi kha tshipiḓa tshiṱuku kha iyo sele: ndi
vhutshilo. Vha nga si wane hezwo. A vha ḓivhi tshithu ngazwo.
Zwino, uho vhutshilo mafhedziseloni vhu ḓo ḓa kha fhethu u
swika vhu si tsha vha hone; hu sa londwi uri ndi khemisiṱiri
ifhio ya uho vhutshilo, a thi tendi uri vhu na khemisiṱiri. Ndi
ha tshimuya.
143 Huno zwenezwo, kha izwo, mafhedziseloni vhu ḓo
fhandekana ha si tsha vha hone. Ndi zwine Bivhili yo amba,
“Wone muya une wa tshinya, u ḓo lovha.” “Huno avho vhane vha
kunda kha hezwi zwikhathi zwa tshivhidzo a vha nga vhaisiwi
nga lufu lwa vhuvhili.” Muvhili u fa u thoma, muya wa vha u
tevhelaho kha u fa nahone a u tsha ḓo vha hone. Ni a vhona?
Ndi…naa ni a tenda uri ndi Bivhili ine ya amba izwo?
144 Zwino elelwani, arali hele i ya U Ya Nga Hu Sa Fheli,
zwenezwo Bivhili yo khakha musi i tshi ri hele “hele yo sikiwa.”
Huno arali muthu a tshi khou ya u swa lwa U Ya Nga Hu Sa
Fheli, heleni, zwenezwo u ḓo tea uri a vhe na Vhutshilo Vhu Sa
Fheli u vha o fhatuwaho, u swa. Naa ndi zwone? Zwo luga, naa
ndi zwivhumbeo zwi ngana zwaVhutshilo VhuSa Fheli henefho?
Tshithihi. Ndi zwone. Vhutshilo Vhu Sa Fheli vhuthihi.
145 Zwino, ni so ngo ṱuwa na ri, “Mukomana Branham ha tendi
kha hele.” Mukomana Branham u ya tenda kha hele. Bivhili i ya

funza uri hu na hele. Musi zwi tshi tou vha na vhuṱanzi uri hu—
hu na fhethu ha u awela, hu na fhethu ha—ha u nyambudziwa.
Huno Mudzimu u ḓo ita uri muya u ne wa tshinya Khae u
nyambudziwe. Na u landula Yeso Kristo sa Mutshidzi waṋu, ni
ḓo zwa vhukuma ni ḓo nyambudzelwa zwone. Fhedzi hu vha na
tshifhinga tshine a ni tsha ḓo vha hone. Fhedzi ndi miṅwaha
mingana ya miḽioni ine zwa ḓo ni dzhia uri ni humele murahu, a
thi ḓivhi. Fhedzi tshiṅwe tshifhinga…
146 Ni tshi vhumbwa tsha tshifhinga u swika ni tshi bebwa
hafhu, zwenezwo ni tshi vhumbwa tsha U Ya Nga Hu Sa Fheli.
Huno ndila i yothe ine na nga Zwi wana ndi u vha na tshipida
tsha Mudzimu kha inwi, tshi vha Vhutshilo Vhu Sa Fheli. Naa ni
a zwi vhona? Zwa vhukuma.

Uyo a re na nḓevhe, irani a pfe zwine Muya wa amba
kha zwivhidzo;…

147 Ndi a Mu funa. Naa a ni ralo? Ndo takala nga maanḓa u vha
na Vhutshilo Vhu Sa Fheli. Izwo a zwi tsha dzindela na luthihi,
ngauri ri na Vhutshilo Vhu Sa Fheli zwino. Huno ndi a ḓivha
hezwo, nahone ndi a fulufhela uri muṅwe na muṅwe u ḓo vha
Naho, roṱhe.
148 Irenaeus, ee, ndo vha na notsi hafha kha Irenaeus, nga
ha, “u vhala heyi ḓivhazwakale.” Ndi yone mbuno Irenaeus
o nangiwa ngauri o vha a na zwiga zwa tsha Pentekoste (ya
vhubvo) Tshivhidzo tsha mu tevhela.
149 Zwino, arali Mudzimu…Ndi vhangana vha no tenda uri
Tshivhidzo tsho thoma ngei Pentekoste? Zwo luga. Ndi vhangana
vha no tenda uri Mudzimu o themendela Tshivhidzo ngei
Pentekoste? Zwo luga, muṋe wanga. Zwenezwo arali izwo ho
vha hu Tshivhidzo tsha Mudzimu tsha u thoma, huno ndi zwe A
zwi vhidza “Tshivhidzo,” huno U Tsinde zwino, riṋe ri matavhi,
arali Tsinde ḽa vhuya ḽa bveledza ḽiṅwe tavhi, ḽi ḓo vha mini?
Pentekostala. Ee!Zwino, khamusi hu si nga dzina. Zwino ri
na madzina a Pentekoste, fhedzi hezwo a zwi fhiri Methodisi,
Baphuthisi, Phuresibetheriene, Pentekostaḽa. Izwo a zwi ambi
tshithu, ni a vhona, ḽi tou vha dzina. Fhedzi tenda na vha ni
na Tshenzhemo ya Pentekoste mbiluni yaṋu, Pentekoste kha
muya waṋu, i tshi ni fha Vhutshilo Vhu Sa Fheli, Zwenezwo
Mudzimu o ni fulufhedzisa hezwo, “A ni nga kwamiwi nga lufu
lwa vhuvhili;” uri, ni na Vhutshilo Vhu Sa Fheli nahone ni nga si
kwamiwe nga lufu lwa vhuvhili. Ni a vhona?Ni na…ni…
150 “Ni songo tungufhadza Muya Mukhethwa wa Mudzimu.”
Zwino, ni songo U ṱungufhadza (u ita zwo khakheaho). Arali
na ita, ni ḓo zwi badela; ngauri Bivhili i ri, “Ni so ngo
ṱungufhadza Muya Mukhethwa wa Mudzimu we na pfuṋelwa
ngawo u swika ḓuvha ḽa thengululo yaṋu.” Naa ndi zwone? “Ni
songo ṱungufhadza MuyaMukhethwa.”

151 Oo! ḽi khou ya u vha ḓuvha ḽavhuḓi, maṅwe matsheloni,
zwiṅwe zwa hezwi zwifhinga. U ni sumbedza uri mvuwo i khou
ya u vha ya ḽifhasi lothe, “Hu ḓo vha na vhavhili tsimuni, huno
ndi ḓo dzhia muthihi; huno vhavhili mbeteni, huno nda dzhia
muthihi.” Ni a vhona, hu ḓo vha vhusiku huṅwe fhethu, huno
masiari kha ḽiṅwe sia ḽa ḽifhasi; ḓo vha mvuwo ya ḽifhasi ḽoṱhe,
uho U Takulelwa Ṱaḓulu. Phalaphala ya Mudzimu i ḓo lila,
muṅwe na muṅwe wa havha, hezwi zwivhidzo zwiṱuku hafha,
hafha, hafha, na itsho tshigwada tshiṱuku tshe tsha fhira nga
henefho, hu na tsha bva hafha, hafha, hafha.
152 Musi uyo tshipofu, tshipofu tshi tshi vhona nga awara
ya vhusumbe…Zwino, elelwani, ho vha hu na zwipofu zwa
sumbe. Naa ndi zwone? Kana, ndi khou amba, zwipofu zwiṱanu
zwo bva…Zwipofu zwiṱanu zwo bva uyo ṱangana na Murena,
vhaṱanu vho vha vho thanya huno vhaṱanu vha matsilu. Naa
ndi zwone? Huno zwino, kha dzi watshi, ho vha hu na watshi
dza sumbe. Huno magumoni a watshi ya vhusumbe (vhaṅwe
vho eḓela u bva kha heyi watshi, heyi hafha, heyi hafha, heyi
hafha, na iḽa,…), watshi ya vhusumbe, ho vha na ipfi ḽe ḽa bva,
“Vhonani, Muhwe u ya ḓa, ibvani ni yo ṱanganaNaye.” Huno vha
vuwa vha funga mbone dzavho. Huno ha vha vhaṅwe vhoṱhe vha
vuwa u mona na hafha. Oo, naa itsho a tshi nga vhi tshifhinga
tshavhuḓi!

Oo, ro vha ri tshi anzela u imba luimbo luṱuku:
Ndi tshifhinga tshavhuḓi tshaṋu,
Tshifhinga tshavhuḓi tshanga;
Arali roṱhe ri tshi ḓilugisela u ṱangana na Yesu
Khosi yashu,

Tshi ḓo vha tshifhinga tshavhuḓi hani.
Hafha kha ri vhone arali ri tshi nga imba:

Tshifhinga tshavhuḓi tshaṋu
Tshifhinga tshavhuḓi tshanga;
Arali roṱhe ri tshi ḓilugisela u ṱangana na Yesu
Khosi yashu,

Tshi ḓo vha tshifhinga tshavhuḓi hani. (Naa a
zwi nga vhi zwavhuḓi?)

Oo, naa a zwi nga vhi zwavhuḓi henefho,
Hu si na muhwalo wa u hwala?
Ro takala ri tshi imba na ḓilogo dza mbilu dzi
tshi khou lila,

Oo, naa a zwi nga vhi zwavhuḓi henefho?
153 Ndi vhangana vha vhoinwi vhane vha zwi ḓivha uri vha ḓo
ya hayani? Ndi vhangana vha no zwi ḓivha uri vha ḓo bva nga
uḽa munango? A ni zwi ḓivhi. Ndi vhangana vha no zwi ḓivha
uri arali na bva ni ḓo dovha na vhuya hafhu? Ni nga si zwi ambe.
Ngauralo ni songo tendela hovhu vhusiku ha kundelwa; ni songo
kundela Mudzimu kha vhuno vhusiku, ngauri hovhu vhu nga

ḓivha vhusiku ha u fhedza hune na ḓo vha na tshifhinga kana
tshikhala. Ndi inwi nnyi, naho zwo ralo? Naa ni bva gai? Ni khou
ya gai? Bugu i yoṱhe ine ya nga ni vhudza zwine zwa vha, ndi heyi
Bivhili ya kale yo fhaṱutshedzwaho. Huno iyo ndi Bivhili ine ra
tenda khayo, ndi Mudzimu ane ra tenda khae.
154 Huno arali ni si ho kha Muselwa, kha hetshi tshigwada tsha
vha si gathi, fhasi fhasi hafha ṋamusi vho kwanyeledzelwa nnḓa
nga miukhuvha na denomineisheni, huno na zwiṅwe zwinzhi,
arali—arali—arali ni siho kha itsho tshigwada tshiṱuku…
Zwino, a ni tei u vha muraḓo wa ino thaberenakeḽe, a ni
tei u vha muraḓo wa tshithu, ni tea u bebiwa kha Muvhuso.
Zwino, arali ni tshi ṱoḓa vhuṱama kha Methodisi, Baphuthisi,
Phuresibetheriene, huṅwe na huṅwe hune na ṱoḓa, izwo zwi kha
inwi. Ni a vhona, ni vhea vhuṱama haṋu kha muṅwe na muṅwe
ane na ṱoḓa. Fhedzi ndi ḓo ni vhudza tshiṅwe tshithu: musi no
bebwa hafhu, ni a ḓivha, “zwiṋoni zwamuthenga…”Nṋe!
155 Muṅwe muthu o mmbudzisa tshiṅwe tshifhinga, a ri,
“Mukomana Branham wo vhudza avho vhathu, ‘Humelani
murahu kha tshivhidzo tsha Methodisi.’”

Nda ri, “Zwa vhukuma. Irani vha vha bvisele nnḓa, huno a
vha na fhethu ha u ya.” Zwenezwo ri ḓo vhona…

Izwo zwo luga, humelani murahu, zwi nga si dzhie tshifhinga
tshilapfu, ni a vhona. A zwi nga dzhii tshifhinga tshilapfu, vha
ḓo vhuya murahu hafhu.
156 Ni a ḓivha, tshiṅwe tshifhinga kha…Noaxe…gungwa,
fhethu ho tsireledzeaho, Noaxe, ho vha na muḓalo wo ḓaho.
Huno ngauralo Noaxe a bvisa funguvhu kha gungwa, huno ḽa tou
bvela phanḓa na u ḽa na u sedza u mona. Ngani, ḽo vha ḽo fushea,
ngauri ḽo vha ḽi funguvhu tsha u tou thoma. Ḽo vha ḽi tshi nga
fhufha u bva kha tshiṅwe tshitumbu tsha kale, huno ḽa ḽa thumbu
ya ḓala nga heyi meila, huno ḽa ya nga hangei kha heyi—kha heyi
nngu ya kale huno ḽa ḽa thumbu ya ḓala, na tshiṅwe tshithu, hune
ho vha hu tshi tou vha na tshaka dzoṱhe dza zwitumbu zwo ḓala
u mona.
157 Ngauralo funguvhu ḽo vha ḽi tshi ḓo tou dzula fhasi henefho
nahone ḽa ḽa u mona, “Mutukana, ndi khou vha na muhuvho nga
nṋe muṋe!” ndi tshi khou to ḓiḽela.
158 Fhedzi musi vha tshi bvisa ḽiivha ḽiṱuku nnḓa, ḽo vha ḽi
na mvumbo yo fhambanaho. Uyo munukho, ḽo “kundelwa u u
konḓelela. Hmm!” Ndi ngani? Liivha a ḽi na tshavhuṱungu; ndi
ḽone tshiṋoni tshi tshoṱhe tshi si na tshavhuṱungu. Ḽo vha ḽi nga
si kone u zwi sukanya, ngauralo tshithu tshi tshoṱhe tshe ḽa vha
ḽi tshi nga ita ndi u humela murahu gungwani huno ḽa rwa kha
muṋango.
159 Itanu ya huṅwe na huṅwe hune na ṱoḓa u ya. Tshithu tshi
tshoṱhe tshine nda ni humbela u ita ndi u ḓa kha Muvhuso,
huno ndi a ḓivha uri hune na ḓo ya. A ni tsha ḓo kona u zwi

konḓelela na luthihi, mukomana, ni ḓo ri, “Ndo buda mutalo wa
phandekanyo, ndo sia heḽi shango murahu.” Ee, muṋe wanga.
Zwa vhukuma zwo ralo.

Oo, vho vha vho kuvhangana lufherani lwa
nṱha,

Vhoṱhe vha tshi khou rabela nga Dzina Ḽawe,
Vho lovhedzwa nga Muya Mukhethwa,
Huno maanḓa a tshumelo a ḓa;
Zwino zwe A vha itela nga iḽo ḓuvha
U ḓo ni itela zwone lu fanaho,
Ndo takala nga maanḓa uri ndi nga ri ndi
muṅwe wavho. (A ni ngo ralo?)

Muṅwe wavho, ndi muṅwe wavho,
Ndo takala nga maanḓa uri ndi nga ri…ndi
muṅwe wavho, Haḽeḽuya;

Muṅwe wavho, ndi muṅwe wavho,
Ndo takala nga maanḓa uri ndi nga ri ndi
muṅwe wavho.

Ndi vhangana vho takalelaho izwo madekwana a ṋamusi?
Yawee, nṋe nṋe!

Ḓani, murathu wanga, ṱoḓani heyi
phaṱhutshedzo

Dzine dza ḓo ṱanzwa mbilu yaṋu kha tshivhi,
Ine ya ḓo thoma u lila ha bele dza dakalo
Huno ya vhulunga muya waṋu kha khavhu;
Oo, u khou duga zwino mbiluni yanga,
Oo, vhugala kha Dzina Ḽawe,
Ndo takala nga maanḓa uri…ndi nga ri ndi
muṅwe wavho.

Ndi muṅwe wavho, ndi muṅwe wavho,
Ndo takala nga maanḓa uri ndi nga ndi…
muṅwe wavho, Haḽeḽuya;

Muṅwe wavho, ndi muṅwe wavho,
Ndo takala nga maanḓa uri ndi nga ri ndi
muṅwe wavho.

160 Zwino musi ri tshi imba ndimana i tevhelaho, ndi khou
toḓa ni tshi khaḓana, vhunga ni tshi ita vhusiku vhuṅwe
na vhuṅwe, vha Methodisi vhoṱhe, na Vhabaphuthisi vhoṱhe,
na Vhaphuresibetheriene. Khaḓanani nga tshaṋu, ni vha vha
ṱanganedzanaho u swika ni tshi shenga tshingamu ya muṅwe,
arali ni tshi nga kona. Zwino itanu vha vhukuma, vha
ṱanganedzanaho, ni tshi vha vha matshilisano zwino musi ri tshi
lu imba:

Ndi muṅwe wavho, muṅwe wavho,
Ndo takala nga maanḓa uri ndi nga ri ndi
muṅwe wavho;

Muṅwe wavho, muṅwe wavho,
Ndo takala nga maanḓa uri ndi nga ri ndi
muṅwe wavho.

Naho avha vhathu vha sa gudi u vha,
Kana u ḓikukumusa nga phungo ya shango,
Vhoṱhe vho ṱanganedza Pentekoste yavho,
Vho lovhedzwa Dzinani ḽa Yesu;
Huno vha khou amba zwino, kule na ho
aṱamaho,

Maanḓa Awe a kha ḓi vha a fanaho,
Ndo takala uri ndi nga ri…

Zwino kha ri luimbe:

Oo, muṅwe wavho, muṅwe wavho,
Ndo takala nga maanḓa uri ndi nga ri ndi…
muṅwe wavho, Haḽeḽuya;

Muṅwe wavho, muṅwe wavho,
Ndo takala nga maanḓa uri ndi nga ri ndi
muṅwe wavho.

161 Naa ni nga zwi funa u vha mufela-lutendo Wawe na vha
Simirina? Arali zwa ḓa kha vhuimo vhune na khou tea u livhana
na lufu kana u lu humisa, naa ni nga livhana nalwo? Ee, muṋe
wanga. O Mudzimu, zwi ḓo vha dakalo. Ee, muṋe wanga. Ndi
nga nḓila ine nda ṱoḓa u tshimbila ngayo, hafha kha phuluphithi.
Ndi zwone. Ndo elekanya uri ndo vha nazwo nahone vha khou
ya u zwi wana hafha Germany zwi si zwa kale. Oo, vho vha vha
tshi khou ya u thuntsha nga kha tshikoupu tsha vhusiku, huno
maswole a German vha gidima u mona na nṋe huno vha ima nga
u rali. Ndo elekanya, “Zwi ḓo vha zwithu zwa vhuḓi hani u fela
Murena wanga hanefha mudavhini.” Yawee, nṋe nṋe! Ndi—ndi
tshithu tshavhuḓi hani.
162 Zwo luga, irani ndi ni imbele luimbo luṱuku. Ndi nga ralo?
Naa ni na—na tshifhinga tsha ulwu luṱuku? Zwo luga. Ndi nga
si lu imbe, ndi a lu amba. Oo, ndo dzulela u ṱoḓa u imba.
Huno maṅwe a haya maḓuvha musi ni tshi swika kha haya
haṋu havhuḓi hu funeaho nṱha ngei Pharadisoni, fhasi fhasi
kha magumo a maṱaka henefho, hune Russel Creech na nṋe ri
ḓo vha ri tshi khou zwima, ni a ḓivha. Fhasi fhasi magumoni
a ḓaka hu na tshiḓu henefho tshe Mukomana Neville a imba
ngatsho, Mphaṱeleni Tshiḓu kha Khona, (Ndo humbula u nga u
khou amba nga fhethu hanga)…ngei Vhugalani. Maṅwe a haya
matsheloni musi ni tshi tshimbila-tshimbila kha fhethu haṋu
henefho, huno na lavhelesa u mona ngauralo, fhasi fhasi hangei
kha khona ni pfa muṅwemuthu a tshi khou imba:

Tshilidzi tshi mangadzaho, muungo u
takadzaho hani,

Wo tshidzaho muvhi a nga ho nṋe!

163 Ni ri, “Zwo luga, Mudzimu a rendiwe, wa kale Mukomana
Branham o swika. Khoyo henefho, ndi a mu pfa o ima henefho
zwino, a tshi imba Tshilidzi Tshi Mangadzaho.”
164 Hu ḓo vha tshilidzi tshi mangadzaho tshine tsho nnḓisaho
henefho. Ndi zwone.

Fhedzi a khou rotha malofha, ee, (Ndi ngazwo
ndi tshi khou funza Hezwi.) a khou phopha
malofha,

Aya Mafhungo-maḓifha a Muya Mukhethwa a
rotha malofha,

Malofha a vhafunziwa vho felaho Ngoho,
Aya Mafhungo-maḓifha a Muya Mukhethwa a
dzulela u rotha malofha.

We a thoma u fela iyi ndivho ya Muya
Mukhethwa,

O vha e YohaneMulovhedzi, fhedzi o fa vhunga
muthu;

Ho mbo ḓa Murena Yesu, vha Mu vhamba,
O funza uriMuya u do tshidzamuthu u bva kha
tshivhi.

Ho vha hu na Petro na Paulo, na Yohane
mukhethwa,

Vho ṋetshedza matshilo avho uri aya
Mafhungo maḓifha a kone u penya;

Vho ṱanganyisa malofha avho, vhunga
vhaporofita vha kale,

Uri Ipfi ḽa Mudzimu ḽa ngoho ḽi ambiwe nga u
fhulufhedzea.

Hu na mimuya fhasi ha aleṱare, (Havha
vhavhulawa) vha tshi khou lila, “U swika
lini?”

Uri Murena a nyambudze avho vho khakhaho;
(Thetshelesani! Nga u ṱavhanya!)

Fhedzi hu khou ya u vha na vhanzhi vhane vha
ḓo ṋetshedza malofha a vhutshilo havho

U itela aya Mafhungo-maḓifha a Muya
Mukhethwa na muḓalo wa luvhundi Lwao.

A khou phopha malofha, ee, a khou phopha
malofha,

Aya Mafhungo-maḓifha a Muya Mukhethwa a
rotha malofha,

Malofha a vhafunziwa vho felaho Ngoho,
Aya Mafhungo-maḓifha a Muya Mukhethwa a
dzulela u rotha malofha.

165 Oo, hu khou ya u vha na…
[Khaladzi u amba nga dzinwe ndimi, mukomana u ṋea

ṱhalutshedzo. Mukomana u amba nga dziṅwe ndimi, khaladzi u

amba nga dziṅwe ndimi. A hu na tshithu kha theiphi. Mukomana
u nea ṱhalutshedzo—Mudz.] Vhugala. Amen. Amen. Hmm.Hmm.
Vhugala. Amen. Ee.
166 Amen. “Uyo a re na nḓevhe, kha a pfe zwine Muya wa amba
kha zwivhidzo.”

Ndi a Mu funa…
Loshani zwino, ni vhone zwine a ḓo ita. Arali ni sa athu Mu

funa, naa ni nga ṱoḓa u Mu funa zwino? Naa ni nga ima na Mu
limuwa, naMu dzhia sa Mutshidzi wanu?

…nṋe, (Mudzimu a ni fhaṱutshedze,
mukomana.)

Huno u re-…
Munwe muthu ane a ḓo ima, a ri, “Ndi khou Mu ṱoḓa, zwa

zwino, ndi khou ṱoḓa u Mu funa”?
…-dza
Kha wa Khaḽivari…

Mudzimu a ni fhaṱutshedze, khaladzi. Mudzimu a ni
fhaṱutshedze murahu hafho, musidzanamuswa.

Ndi a Mu funa…
Uyo a re na nḓevhe, nga a pfe zwine Muya wa amba kha

zwivhidzo.
…O funa nṋe u thoma
Huno o renga tshidzo yanga
Murini wa Khaḽivari.

167 Khotsi ashu wa Ṱaḓulu, vhunga U tshi vhona a vha vhararu
vho ima nga milenzhe yavho, O Mudzimu, Ndi a U rabela uri u
vhe wa khathutshelo, O Iwe wa U Ya Nga Hu Sa Fheli, na u vha
ṋea khangwelo ya tshivhi tshiṅwe na tshiṅwe, na tshidzo, wone
Muya Mukhethwa kha matshilo ashu, uri vha si kwamiwe nga
lufu lwa vhuvhili. Vha limuwa, Murena, madekwana a ṋamusi,
vhunga vho ima henefho, uri—uri hu na tshiṅwe tshithu tshi re
tsini tshanḓani. Muya Mukhethwa wo ṋea tsivhudzo. U vhona
Muya wa Mudzimu u tshi wa vhukati ha vhathu, u vhona u
tshi shuma u ya nga Maṅwalo, u tou vha milaedza miraru
nga u tevhekana. O Mudzimu, mulaedza kha muthu muṅwe na
muṅwe.
168 Zwino, Khotsi, ri a U rabela uri u vhe wa khathutshelo. Irai
Muyawavhuḓi u dzule vhukati hashu. Ngavhe ri tshi U ṱhonifha,
Mudzimu; zwi tendele. Dzhia heyi mimuya u i ise kha ndondolo
Yau, Khotsi, ndi vhone mitshelo ya Mulaedza madekwana a
ṋamusi, huno ya mulaedza ya Muya Mukhethwa we wa ambiwa
vhukati hashu. Huno ri a humbela, Mudzimu Khotsi, uri U ḓo
vha navho maḓuvha oṱhe a vhutshilo havho. Huno ngavhe “kha
shango hu si na magumo” ngavhe ri tshi ṱangana navho henefho,
vha tshi tshidzwa nga Malofha na tshilidzi tsha Kristo. Ri vha

ṋea kha Iwe zwino, Khotsi, vha ḓadze nga Muya Mukhethwa
Wau. Ngauri ri zwi humbela ngaDzina ḽa Yeso. Amen.
169 Mudzimu a ni fhaṱutshedze, vhahashu. Nnyi na nnyi a re tsini
na avho vhathu vho imaho, Vhakriste, khaḓani zwanḓa zwavho
musi vha tshi dzula fhasi, vha ṋeeni…vha tameleni luvhilo lwa
Mudzimu.
170 Vhonani uri Muya Mukhethwa u ḓiṱukufhadza hani, nga
nḓila inewa zwi itamagumoni? Ni a vhona? Bivhili i ri, “Irani…
avho vhane vha amba nga dzindimi zwi vhe nga vhavhili, kana
hai…nga vhararu,” ni a vhona. Hoyu mulaedza hu si musi ndo
vha ndi tshi khou amba, nga murahu ha musi zwo fhela. Ndi
nga nḓila ine zwa tea u vha ngayo, muṅwe na muṅwe o dzika
zwa vhukuma a thetshelesa zwine Muya wa amba. Zwenezwo
hu bvelela mini? Vhaitazwivhi vha a takuwa u shanduka, Oo.
elekanyani. Muya MukhethwaWone une, hu si u wana…na nga
kha Ipfi, o ḓa a ita mbonadzo.
171 Ndi a ḓivha vhaṅwe vha havha vhathu vhane vha khou
amba nga dzindimi, ndi a ḓivha vhuraru havho vhe vha amba;
huno ndi—ndi a ḓivha avho vhe vha vha ṋea ṱhalutshedzo; ndi
ḓivha matshilo avho uri ha na tshivhi phanḓa ha Mudzimu.
Mukomana Neville hafha, mufunzi washu, mureri waMethodisi;
ndi mureri wa Methodisi, o dzula hafha, o ṱanganedza Muya
Mukhethwa. Junie, nga hafha, Mukomana Jackson, muṅwe
mureri wa Methodisi, o ṱangandza Muya Mukhethwa. Ndi
zwone, na tshifhiwa tsha dzindimi na u ṱalutshedza.
172 Huno ni dzhiela nzhele nga nḓila ine ra vha na tshivhidzo,
muṅwe na muṅwe o dzika; Mudzimu a tshi khou amba. Ni a
vhona nga nḓila ine A amba ngayo kokotolo u ya nga Bivhili;
muthihi; mulaedza a u dzheni nga nḓila yone, U ya u amba
hafhu, fhedzi Ha nga ambi luno fhira luraru; ni a vhona, u ya nga
Luṅwalo henefho. Ni a vhona, U ḓo ṋea uyo mulaedza; Ha zwi
ṱapanyedzi, “ngauri muya wa vhaporofita u pfa vhaporofita.”
Tshiṅwe na tshiṅwe tshi a thetshelsa na u dzika…
173 Zwino ndi nga nḓila ine tshivhidzo tsha tsha tea u vha kha
oda ngayo. Zwino kha vhoinwi vhathu vhane ni nga ḓivha ni
hafha u bva nnḓa, vhane no pfa ndi khou amba nga hazwo, ndi
nga nḓila ine zwa ḓo vha ngayo. Ni a vhona, mulaedza u ya
bvela phanḓa. Ni a vhonamvelele? Zwi a itea zwenezwo. Tshiṅwe
tshithu tsho bvelela, u tou fana na u ṱalukanya kana muṅwe
muya. Naa a si wavhuḓi? Oo, ndo takala nga maanḓa u ḓivha
uri tshithu tshithihi tsho tiwaho nga Paulo Mukhethwa, ngomu
hanefha, a tsho ngo fa u swika hafha. Zwi kha ḓi vha tshithu
tshithihi. Oo, ndo takala nga maanḓa uri ndi nga ri ndi muṅwe
wavho. A ni ngo ralo? Zwo luga.
174 Zwino, matshelo nga madekwana nga awara ya vhusumbe,
ri khou dzhia tshikhathi tsha Laodica, huno ndi tshikhathi tsha
mbingano. Ndi khou ṱoḓa ni tshi ḓa arali zwi tshi nga konadzea.

Ndo vha ndo tou lenga zwituku madekwana a ṋamusi, ngauri
khaṅweMuyaMukhethwa u tshi khou amba na zwiṅwe zwinzhi.
Fhedzi hu kha ḓi vha matsheloni, hu khou ḓi tou vha minete ya
fumi u bva kha ṱahe. Huno kanzhi ndi vha fhano nga awara ya
fumi kana fuminthihi, ngauralo hu vha hu kha ḓi vhamatsheloni
fhasi hafha. Ngauralo ni a ḓifhelwa nga—nga—nga mulaedza wa
Murena? Naa ni a ralo? U khou kanzwamimuya yaṋu.
175 Mudzimu a ni fhaṱutshedze, vhananga. Ni a ḓivha, ndi a ni
funa ngambilu yanga yoṱhe. Huno tshiṅwe tshifhingamusiMuya
u tshi dzhiya ndango kha nṋe, u tumula zwoṱhe…Ndi nga nḓila
ine Ipfi ḽa vha ngayo, Ḽi tshea u fhira na banga ḽamutshea-hoṱhe.
Ḽi tshea u swika, u ya, nga ngomu, nga nnḓa, nga nḓila dzoṱhe.
Fhedzi ndi zwine zwa ri rubisa. U rubisa ndi u tumula ṋama,
zwithu zwine a ni ngo tea u vha nazwo.
176 Zwino, ndi khou ṱoḓa ni tshi dzhiela nzhele. Naa no pfa
Muya kha ṱhalutshedzo madekwana a ṋamusi? “Litshani uvho
vhutsilu!” Uho u rubiswa. Ivhani vha ngoho! Roṱhe ri a bva
nḓilani, fhedzi Mudzimu u ya ḓivha u vheula mathukhwi kha
rine. Ha ralo? Zwa vhukuma U ya ralo. Ndi a livhuwa ngazwo.
A ni ralo?
177 Naa ndi inwi mulidzi muṱuku afha? A thi vhoni…Naa
Teddy…? A thi vhoni hafha hunwe-vho. Naa—naa ndi…? Zwo
luga, khaladzi, arali ni tshi ḓo ralo. Naa ndi ṅwana waṋu uyo,
Mukomana Daulton? Mazwale wa ṅwana. Zwo luga. Musadzi
wavhuḓi, ndo takala nga maanḓa uri ni Mukriste. Zwo luga,
lwashu lwavhuḓi lwa kale luimbo lwa u balangana ndi lufhio?
Kha ri lingedze luthihi, phanḓa ha musi ri tshi ita, zwino. Lwa
minete fhedzi, khaladzi, phanḓa ha musi ri tshi imba Dzhiani
Dzina Ḽa Yeso Na Inwi.
178 Ndi vhangana vha no ḓivha Ni Songo Hangwa Thabelo Ya
Muṱa? Ndi vhangana vha no rabela muṱani waṋu, muṱa waṋu
u ya rabela? Oo, ndi zwavhuḓi. Kha ri lu lingedze, u fana na
zwifhinga zwa kale zwino:

Ni songo hangwa thabelo ya muṱa,
Yesu u ṱoḓou ṱangana na inwi henefho;
U ḓo dzhia ndondolo yaṋu iṅwe na iṅwe,
Oo, ni songo hangwa thabelo ya muṱa.

Ni a takalela izwo? Kha ri lu lingedze hafhu:
Ni songo hangwa thabelo ya muṱa,
Yesu u khou ṱoḓa u ṱangana na inwi henefho;
(Ni na datumu zwino, zwino.)

U ḓo dzhia ndondolo yaṋu iṅwe na iṅwe,
Oo, ni songo hangwa thabelo ya muṱa.

179 [Khaladzi u ri, “Mukomana Branham, naa ndi nga
amba tshiṅwe tshithu?”—Mudz.] Zwa vhukuma zwi nga ralo,
Khaladzi. [Khaladzi u thoma u amba. A hu na tshithu kha

theiphi.] Khaladzi Nash, ndi zwavhuḓi hezwo. Oo, arali ni tshi
nga tou:

Arali ri tshi themba na u sa tima-tima, U ḓo ni
bvisa zwa vhukuma;

Itanu isa muhwalo wanu kha Murena huno ni
i sie henefho.

U sieni henefho, u sieni henefho,
Isani mihwalo waṋuu kha Murena huno ni i sie
henefho;

Arali ra fulufhela na u sa tima-tima, U ḓo ni
bvisela nnḓa zwa vhukuma;

Isani muhwalo waṋu kha Murena huno ni u sie
henefho.

180 Naa a ni dzi takaleli idzo nyimbo dza kale? Oo, ndi tou…
ndi a tenda avho vhanna vha tshi doba tsho ṅwala huno vho vha
vho ṱuṱuwedzwa ngaMuyaMukhethwa u vhalaHezwo.
181 U fana na bofu Fanny Crosby musi avho vhathu vha shango
vha tshi lingedza u mu ita uri a ṅwale nyimbo dza shango, vha
ri, “Ngani, ni ḓo vha musadzi o pfumaho.”

A ri, “Ndi ḓo ṋekedza vhutshilo hanga kha Kristo, na mpho
dzanga.” O vha a bofu, ni a ḓivha. A ri, “Ndi—ndi koloda
vhutshilo hanga na zwoṱhe kha Kristo.” A ri…
182 Huno vha nga vha ya mu kwatela ngauri o hana tshikhala
tshi ngaho itsho. Ha ngo rengisa pfanelo dzawe dza mabebo u
fana na Vho. Presley na avho vhaṅwe vho ralo, fhedzi o—o ima
na zwine a tenda. Ngauralo a—a…Vha—vha mu ṱutshela, a ri,
“Zwenezwo musi ni tshi swika Ṱaḓulu, arali hu na fhethu ho
raloho,” a ri, “arali na vha ni tshi nga vha zwine na vha hafha,
ni ḓo vha ni bofu.” Vha ri, “Mini-ha arali ni bofu,” vha ri, “ni ḓo
Mu ḓivha hani?”

A ri, “Ndi ḓoMu ḓivha. Ndi ḓoMu ḓivha.”

Vha ri, “Mini-ha arali ni bofu?Mini-ha arali ni bofu?”

A ri, “Ndi ḓo pfa nga khandiso dza ṋala.” Zwenezwo a
rembuluwa umona, a thoma u humelamurahu, huno a ri:

Ndi ḓo Mu ḓivha, ndi ḓo Mu ḓivha,
Huno ndo rengululwa nga lurumbu Yawe ndi
ḓo ima;

Ndi ḓo Mu ḓivha, ndi ḓo Mu ḓivha
Nga khandiso dza ṋala kha tshanḓa Tshawe.

183 O Yesu wanga, nga izwo zwilonda zwiṱanu zwavhuḓi, zwi
tshi nzurumela nnḓa nga hangei, naa ndi vhuya nda landula hani
Uyowavhuḓi? Irani ndi fe, irani ndi ye kha…Irani ndi tshimbile
nḓila ya tshiṅwe na tshiṅwe, fhedzi ni songo tendela nda landula
Uyowavhuḓi a nzurumaho nga hangei we a fela nṋe. Ee.

184 Huno vhunga ni tshi bvamadekwana a ṋamusi, ni khou ṱoḓa:
Dzhiani Dzina Ḽa Yesu Na Inwi. Zwo luga, khaladzi. Naa ri nga
ima zwino, roṱhe.

…dzina ḽa Yesu na inwi,
Ṅwana wa maṱungu na khombo;
Ḽi ḓo ni fha dakalo na khuthadzo,
Ḽi dzhieni huṅwe na huṅwe hune na ya.
Dzina ḽavhudi (Dzina ḽavhudi), Oo ḽi ḓifha
hani! (Oo ḽi ḓifha hani)

Fhulufhelo ḽa ḽifhasi na dakalo ḽa Ṱaḓulu;
Dzina ḽavhuḓi (Dzina ḽavhuḓi), Oo ḽi ḓifha
hani!

Fulufhelo ḽa ḽifhasi na dakalo ḽa Ṱaḓulu.
Zwinomusi ri tshi kotamisa ṱhoho dzashu:

Kha Dzina ḽa Yesu ro kotama,
Ri tshi gwadama milenzheni Yawe,
Khosi ya dzikhosi Ṱaḓulu ri ḓo I ambadza
khare,

Musi lwendo lwashu lwo swika magumoni.
Dzina ḽavhuḓi, Oo ḽi ḓifha hani!
Fhulufhelo ḽa ḽifhasi na dakalo ḽa Ṱaḓulu;
Dzina ḽavhuḓi, Oo ḽi ḓifha hani! (Ḽi ḓifha
hani!)

Fulufhelo ḽa ḽifhasi na dakalo ḽa Ṱaḓulu. 

Nḓivhadzo ya nzivhanyedziso

Pfanelo dzoṱhe dzo londolwa. Heyi bugu i nga ḓi ganḓiswa 
nga tshiganḓisi tsha hayani u itela u shumiswa nga muthu 
ene muṋe kana uri i anḓadziwe, hu si na mbadelo, sa 
tshishumiswa tsha u phaḓaladza Mafhungo-maḓifha a Yesu 
Kristo. Heyi bugu i nga si kone u rengisiwa, u bveledzwa 
hafhu nga maanḓesa, ya poselwa kha website, ya vhulungiwa 
kha sisteme ya u wana mafhungo, ya ṱalutshedzelwa kha 
dziṅwe nyambo, kana ya shumiswa kha u ṱuṱuwedza u 
humbela tshelede hu si na thendelo yo ṅwaliwaho zwi khagala 
nga Voice Of God Recordings®.

U itela u ḓivha zwinzhi kana u itela zwiṅwe zwishumiswa zwi 
wanalaho, kha vha kwame:

Voice Of God Recordings
P.O. Box 950, Jeffersonville, Indiana 47131 U.S.A.

www.branham.org


